
ᒪᒃᐱᒐᖅ 1 ᐅᑯᓇᓂ 12 
 

ᓄᓇᕗᒥᑦ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) 
(ᑎᑭᖢᒍ 1:1 ᐊᖑᓇᓱᒍᓐᓇᕐᓂᖅ) 

 
1. ᐱᔾᔪᑎᖏᑦ ᐊᒻᒪ ᐅᖃᐅᓯᖃᖅᓯᒪᓂᖏᑦ 

 
ᐃᓄᓐᓂᑦ ᑲᑎᒪᑎᑦᑎᓪᓗᒋᑦ ᐱᔾᔪᑎᖃᖅᑐᓂᑦ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ 
ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB), ᐊᒥᓱᓄᑦ ᐅᖃᐅᓯᔅᓴᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᓴᖅᑭᖅᑎᑕᐅᓚᐅᖅᑐᑦ ᐃᑲᔪᓱᖅᑐᓂᑦ ᓄᑖᓂᑦ ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᓂᖓ. ᐊᕐᕌᒍᒐᓴᓐᓄᑦ, ᓄᓇᓖᑦ 
ᓇᓗᓇᐃᖅᓯᓯᒪᔪᑦ ᐱᔪᒪᓂᖃᖅᑐᑎᑦᐊᑐᓕᕐᓗᑎ ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᔪᓂᑦ ᖃᓄᐃᓕᑎᑦᑎᓂᖃᖏᑦᑐᓂᑦ 
ᓄᓇᓕᓐᓂᑦ ᓱᑲᑦᑐᒥᑦ ᐊᔾᔨᖓᑎᑐᑦ ᖃᓄᖅᑑᕋᔅᓴᐅᔪᓂᑦ ᑰᑕᖓ ᐊᑐᖅᑕᐅᔪᖅ ᐊᕐᓇᐃᑦ ᓇᓐᓄᑦᑕᐅᓗᐊᖃᑦᑕᑎᓪᓗᒋᑦ, ᐊᒻᒪ 
ᐱᔪᓐᓇᑎᑦᑎᔪᓂᑦ ᐊᔾᔨᒌᓂᑦ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ. ᑭᐅᔾᔪᑎᐅᓪᓗᓂ, ᐅᓇ 
ᐅᓄᕐᓯᕚᓪᓕᖅᑎᑦᑎᓂᖅ ᐊᑕᐅᓯᖅ ᐊᕐᓇᕐᓗᒃ ᐱᔭᐅᔪᓐᓇᖅᑐᖅ ᐊᑕᐅᓯᖅ ᐊᖑᓴᓪᓗᒃᓗ ᐊᔾᔨᒌᒃᑐᓂᒃ (ᐅᕝᕙᓘᓐᓃᑦ 1:1) 
ᐅᖃᐅᓯᐅᓚᐅᖅᑐᖅ ᐊᒻᒪᓗ ᐃᓱᒪᓕᐊᕆᔭᐅᓪᓗᓂ ᐊᕙᑎᓕᕆᔨᒃᑯᓐᓄᑦ (DOE). ᐋᒡᒌᓯ 26, 2019, ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ ᐊᖏᖅᓯᓚᐅᖅᑐᖅ ᐃᓱᒪᓕᐅᖅᑕᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᓯᔾᔨᖅᑕᐅᓗᓂ 
ᓇᓐᓄᑦᑕᐅᕙᑦᑐᑦ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᓄᓇᕗᒻᒥ ᐱᔪᓐᓇᑎᑦᑎᔪᓂᑦ ᑎᑭᓯᒪᔪᓂᑦ ᐊᑕᐅᓯᕐᒥᑦ 
ᐊᕐᓇᒥᑦ ᓇᓐᓄᑦᑕᐅᓗᓂ ᐊᑕᐅᓯᕐᒧᑦ ᐊᖑᑎᒧᑦ (1:1). 
 
ᐊᑐᓂ ᓇᓄᐃᑦ ᐅᓄᕐᓂᖏᑦ ᓄᓇᕗᒥᑦ ᐋᖅᑭᒃᓯᒪᔪᒥᒃ ᑲᑎᖢᑎᒃ ᐊᖑᓇᓱᒃᑕᐅᔪᓐᓇᖅᑐᑦ (TAH), ᑖᒃᑯᐊᓗ 
ᐊᕕᒃᑐᖅᑕᐅᕙᒃᖢᑎᒃ ᓄᓇᓕᖕᓄᑦ ᐊᖑᓇᓱᖃᑦᑕᖅᑐᓄᑦ ᑖᒃᑯᓂᙵᑦᑕᐃᓐᓇᖅ ᓇᓄᕐᓂᒃ, ᐊᕕᒃᑐᖅᓯᒪᓂᒃᑯᑦ 
ᐆᒪᔪᓕᕆᔨᕐᔪᐊᕆᔭᐅᔪᓂᒃ (RWO). ᐅᓇ ᑕᐃᖒᓯᓕᒃ ᓄᓇᓕᖕᓂ ᑐᙵᕕᓕᒃ ᑐᓐᓂᖅᓴᖅᑕᐅᓂᖓᓂ. ᐊᑑᑎᓕᒃ 
ᐊᕕᒃᑐᖅᓯᒪᓂᒃᑯᑦ ᐆᒪᔪᓕᕆᔨᕐᔪᐊᓂ ᑐᓐᓂᖅᓴᐃᒃᑲᓐᓂᕈᓐᓇᖅᐳᑦ ᑐᙵᕕᓕᒃ ᑐᓐᓂᖅᓴᖅᑕᐅᓂᖓᓂ ᐊᕐᕌᒍᑕᒫᒥ 
ᓄᓇᓕᐅᔪᓄᑦ ᐃᓱᒪᖅᓱᕈᑕᐅᓗᓂ. ᐊᑐᓂ ᐊᖑᓇᓱᒍᓐᓇᕐᓂᕐᒧᑦ ᐊᕐᕌᒎᑉ ᐃᓚᖓᓐᓂ, ᓄᓇᓖᑦ ᑐᓂᔭᐅᓲᖑᕗᑦ ᐊᕐᕌᒍᒧᑦ 
ᐊᑐᖁᔭᐅᓇᔭᖅᑐᖅ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᑕᑯᒃᓴᐅᑎᑦᑎᔪᒥ ᓄᓇᓕᐅᑉ ᑐᙵᕕᖓᓂ 
ᑐᓐᓂᖅᓴᖅᑕᐅᓂᖓᓂ, ᐊᖑᓇᓱᓗᐊᖅᑕᐅᔪᕕᓃᑦ ᓯᕗᓂᐊᓂ ᐊᕐᕌᒎᑉ ᐃᓚᖓᓐᓂ, ᐊᒻᒪᓗ ᐃᓕᓴᕆᔭᐅᓯᒪᔪᓂ 
ᐊᑐᖅᑕᐅᓂᐅᔪᓂ. ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᐊᒻᒪ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᓂ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ ᑖᓐᓇᑦᑕᐃᓐᓇᐅᔪᓐᓇᖅᐳᖅ ᐅᓄᕐᓂᐅᔪᓂ ᐊᖑᓇᓱᓗᐊᖅᑕᐅᔪᕕᓂᖃᙱᒃᑯᓂ ᐅᕝᕙᓘᓐᓃᑦ 
ᐃᓕᓴᕆᔭᐅᓯᒪᔪᓂ ᐊᑐᖅᑕᐅᓂᐅᔪᓂ ᓄᓇᓕᐅᔪᒥ. ᐊᖑᓇᓱᓗᐊᖅᑕᐅᓂᑯᐃᑦ ᐊᑕᐅᓯᕐᒥ ᐊᕐᕌᒎᑉ ᐃᓚᖓᓐᓂ 
ᓴᖅᑭᑎᑦᑎᔪᑦ ᐊᑦᑎᒡᓕᒋᐊᖅᑐᒥ ᓄᓇᓕᒻᒧᑦ ᐊᕐᕌᒍᑕᒫᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᒪᓕᒃᑐᒥ ᐊᕐᕌᒎᑉ 
ᐃᓚᖓᓐᓂ ᑭᓯᐊᓂ ᓄᓇᓕᐅᔪᖅ ᑲᑎᖅᓱᐃᓯᒪᒍᓂ ᓈᒻᒪᑦᑐᓂᑦ ᐊᑐᖅᑕᐅᖔᕐᓂᐊᖅᑐᓂᑦ ᐊᖑᓇᓱᓗᐊᖅᑕᐅᔪᕕᓂᕐᓂᑦ. 
ᓄᓇᓕᐅᔪᖅ ᐊᖑᓇᓱᒃᑎᓪᓗᒋᑦ ᐊᑖᓂ ᐊᕐᕌᒍᑕᒫᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᓄᐊᑦᑎᒍᓐᓇᖅᑐᑦ 
ᐊᕐᓇᕐᓗᖕᓄᑦ ᐊᖑᓴᓪᓗᓄᑦ−ᓇᓗᓇᐃᖅᓯᒪᔪᓄᑦ ᐊᑐᖅᑕᐅᓂᐊᕐᓗᑎ ᓯᕗᓂᒃᓴᒥᑦ ᐊᖑᓇᓱᒍᓐᓇᖅᑕᐅᓂᐊᖅᑐᓄᑦ ᐊᕐᕌᒎᑉ 
ᐃᓚᖓᓐᓂ ᐅᕝᕙᓘᓐᓃᑦ ᑐᓂᔭᐅᓗᑎ ᐊᓯᖏᓐᓄᑦ ᓄᓇᓕᓐᓄᑦ. ᓄᓇᓕᐅᔪᑦ ᑐᒃᓯᕋᕈᓐᓇᖅᐳᑦ ᐊᖏᒡᓕᒋᐊᖅᓯᓂᕐᒥ 
ᐊᕐᕌᒍᑕᒫᑦ ᐊᑐᖁᔭᐅᔪᓂ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᑐᖅᑕᐅᓂᒃᑯᑦ ᓄᐊᑉᐸᓪᓕᐊᓯᒪᔪᓂᑦ 
ᐱᑎᑕᐅᓯᒪᔪᓂᑦ.  

  
ᐅᓪᓗᒥᒨᖓᓕᖅᑎᑕᐅᓯᒪᔪᖅ ᐊᖑᓇᓱᒃᑕᐅᔪᓐᓇᖅᑐᓂ ᐊᖑᓴᓪᓗᕐᒧᑦ ᐊᕐᓇᕐᓗᖕᒧᑦ ᐊᔾᔨᒌᖏᓐᓂᖏᑦ, ᐱᔪᓐᓇᑎᑦᑎᔪᖅ 
ᑎᑭᓯᒪᔪᓂᑦ ᐊᑕᐅᓯᕐᒥᑦ ᐊᕐᓇᒥᑦ ᓇᓄᕐᒥᑦ ᓇᓐᓄᑦᑕᐅᔪᒥᑦ ᐊᖑᑎᓕᒫᓄᑦ ᓇᓐᓄᑦᑕᐅᔪᓄᑦ (1:1) ᐊᒃᓱᕈᖅᑎᑦᑎᖏᑦᑐᖅ 
ᓄᓇᓕᖕᒥᑦ ᒪᓕᖕᓂᖃᕐᓗᑎ ᐊᔾᔨᓪᓗᐊᖓᓂ 1:1 ᐊᖑᓴᓪᓘᓂᖏᓐᓄᑦ ᐊᕐᓇᕐᓘᓂᖏᓐᓄᑦ ᐊᔾᔨᒌᓐᓂᖏᓐᓂᑦ. ᑭᓯᐊᓂᓕ, 
ᐱᔾᔪᑎᖃᖅᑐᖅ ᐊᖏᓛᕆᔪᓐᓇᖅᑕᖓᓂ ᐅᓄᕐᓂᐅᔪᓂ ᐊᕐᓇᕐᓗᒃ ᓇᓄᕐᓄᑦ ᓇᓐᓄᒃᑕᐅᔪᓐᓇᖅᑎᑕᐅᔪᓂᑦ ᐊᑖᓂ ᑕᕝᕙᓂ 
ᐊᑐᖅᑕᐅᔪᒥᑦ. ᐅᓄᕐᓂᐅᔪᓂ ᐊᕐᓇᕐᓗᓄᑦ ᓄᓇᓕᖕᓂ ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᖄᖏᐅᑎᔭᕆᐊᖃᙱᑉᐳᖅ 
50%-ᖓᓂ. ᑭᓯᐊᓂ, ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᖅ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᖄᖏᐅᑎᔪᓐᓇᖅᐳᖅ 50%−ᒥ ᐊᕐᓇᕐᓗᑲᓄᑦ ᒪᓕᒃᑐᒥ ᓇᓗᓇᐃᖅᓯᒪᔪᓄᑦ ᐊᑐᖅᑕᐅᓂᖏᓐᓂ ᐊᖏᒡᓕᒋᐊᖅᑎᑦᑎᓂᕐᒧᑦ 
ᐅᓄᕐᓂᐅᔪᓂ ᐊᕐᓇᕐᓗᑲᑦ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᐊᒻᒪᓗ/ᐅᕝᕙᓘᓐᓃᑦ ᐊᖑᓴᓪᓗᓂ ᐊᖑᓇᓱᒃᑕᐅᓗᐊᖅᓯᒪᓂᐅᔪᓂ ᖄᖏᖅᓯᒪᔪᓂ ᐊᕐᕌᒎᑉ ᐃᓚᖓᓐᓂ(ᖏᓐᓂ) 

ᐱᑎᑦᑎᓚᐅᖅᑐᒥ ᒥᒃᖠᒋᐊᖅᑎᑕᐅᓂᐅᔪᒥ ᐊᖑᓴᓪᓗᓂᑦ ᓇᓄᕐᓂᑦ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. ᓄᓇᓕᐅᔪᑦ ᑎᒡᓕᖃᖅᑎᑕᐅᙱᓚᑦ 50%−ᒧᑦ ᐊᖑᓴᓪᓗᓄᑦ 
ᓇᓐᓂᐊᕐᓂᕐᒧᑦ ᐊᒻᒪ ᓄᓇᓕᐅᔪᑦ ᐊᖑᓇᓱᒍᓐᓇᖅᐳᑦ ᐊᕐᓇᕐᓗᑲᓂ ᓇᓄᕐᓂ ᑐᓂᔭᐅᓯᒪᓂᐅᔪᓂ ᐊᖑᓴᓪᓗᑎᑐᑦ. ᑕᐃᒫᒃ, 
ᐊᖑᓴᓪᓗᑦ ᓇᓐᓄᑦᑕᐅᔪᓐᓇᖅᑐᑦ ᑎᑭᓯᒪᔪᓄᑦ ᑭᒡᓕᖏᓐᓄᑦ ᐊᕐᕌᒍᑕᒫᑦ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
(100%) ᐊᑐᙱᓪᓗᑎᒃ ᐊᖑᓇᓱᓗᐊᖅᑕᐅᓯᒪᓂᖏᓐᓄᑦ ᖃᓄᐃᓕᖓᓂᖓᓂ. ᐅᓂᒃᑳᕆᓯᒪᓂᐅᔪᑦ ᑐᓂᔭᐅᕗᑦ ᐊᑖᓂ.  
 
ᓇᓐᓄᒃᑕᐅᕙᒃᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᒃᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ ᐆᒪᓪᓗᓂ 
ᑎᑎᖅᑲᖁᑕᐅᕗᖅ ᐊᒻᒪ ᕿᒥᕐᕈᔭᐅᔪᓐᓇᖅᐳᖅ ᖃᖓᑐᐃᓐᓇᑦᑎᐊᖅ, ᑕᒪᒃᑭᐅᒪᔪᒥ ᐅᕝᕙᓘᓐᓃᑦ ᐃᓚᖓᒍᑦ, 
ᑐᒃᓯᕋᕐᓂᐅᔪᒥ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂ ᑲᑐᔾᔨᖃᑎᒌᖑᔪᓂᑦ, ᓄᓇᕗᒻᒥ ᒐᕙᒪᒃᑯᓐᓄᑦ, ᐅᕝᕙᓘᓐᓃᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ. ᑲᑐᔾᔨᖃᑎᒌᖑᔪᑦ ᑐᒃᓯᕋᖅᑐᓂ ᕿᒥᕐᕈᓂᕐᒧᑦ ᐅᖃᐅᔾᔨᓂᐊᖅᐳᑦ ᑕᒪᒃᑭᓂ 
ᐱᓕᕆᖃᑕᐅᔪᓂ ᐊᒻᒪᓗ ᐱᔪᓐᓇᖅᑎᑦᑎᓗᓂ ᒥᑭᓛᖓᓂ ᐅᓪᓗᓂ 90−ᓂ ᑭᐅᔭᐅᓂᖓᓄᑦ. 
 
 
2. ᓇᓐᓄᑦᑕᐅᓗᐊᖅᑐᓂᑦ ᖃᓄᐃᓕᖓᓂᖓ 

 
2.1. ᓇᓐᓄᑦᑕᐅᓗᐊᖅᑐᓂᑦ ᖃᓄᐃᓕᖓᓂᖓ ᓴᖅᑭᖃᑦᑕᖅᑐᖅ ᐃᒪᐃᑦᑎᓪᓗᒍ: 

2.1.1.  ᐅᓄᕐᓂᖏᑦ ᐊᕐᓇᕐᓗᑲᕐᓂᑦ ᓂᕿᒃᓴᓂᒃᑐᑦ ᐊᕐᕌᒍᑕᒫᒥ ᐊᖏᓂᖅᓴᐅᕗᖅ ᐅᓄᕐᓂᖏᓐᓂ 
ᐊᕐᓇᕐᓗᑲᕐᓂᑦ ᐊᕐᕌᒍᑕᒫᑦ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ, ᐅᕝᕙᓘᓐᓃᑦ 

2.1.2. ᐅᓄᕐᓂᖏᑦ ᐊᖑᓴᓪᓗᓂᑦ ᓂᕿᒃᓴᓂᒃᑐᑦ ᐊᕐᕌᒍᑕᒫᒥ ᐊᖏᓂᖅᓴᐅᕗᖅ ᑲᑎᓪᓗᒍ ᐊᕐᕌᒍᑕᒫᑦ 
ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ, ᐅᕝᕙᓘᓐᓃᑦ 

2.1.3  ᑲᑎᖦᖢᑎᒃ ᐊᖑᓴᓪᓗᐃᑦ ᐊᒻᒪ ᐊᕐᓇᕐᓗᐃᑦ ᐱᔭᐅᔪᑦ ᐊᕐᕌᒍᑕᒫᒥ ᐊᖏᓂᕐᓴᐅᕗᑦ ᑲᑎᖦᖢᑎᒃ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ.  

 

 
3. ᐊᑐᓕᖅᑎᑕᐅᓂᖓ 

3.1. ᐊᑐᓕᖅᑎᑕᐅᓂᖓᑎᑭᓯᒪᔪᓄᑦ 1:1 ᓇᓐᓄᑦᑕᐅᔪᓐᓇᖅᑐᓂᑦ ᐊᑐᖅᑕᐅᔪᖅ ᐱᒋᐊᕐᓂᖃᖅᑐᖅ 
2019/2020 ᓇᓐᓄᒐᓱᐊᕐᓇᒥ (ᔪᓚᐃ 1, 2019). ᐱᑕᖄᓂᒃᑐᒥ ᑲᑎᓪᓗᒍ ᐊᕐᕌᒍᑕᒫᒥ ᑐᙵᕕᖓᓂ 
ᑐᓐᓂᖅᓴᖅᑕᐅᓂᖓᓂ ᐊᑐᓂ ᓄᓇᓕᐅᔫᑉ ᐱᔭᐅᔪᓐᓇᖅᑐᓄᑦ ᐋᖅᑭᒃᑕᐅᓯᒪᔪᑦ ᐅᑯᓄᖓ ᑲᑎᖦᖢᑎᒃ 
ᐊᖑᓇᓱᒃᑕᐅᔪᓐᓇᖅᑐᑦ ᐊᕕᒃᑕᐅᓂᐊᖅᑐᑦ ᒪᕐᕈᐃᓕᖓᓕᕐᓗᓂ, ᐃᓱᒪᓕᐅᕆᓂᕐᒧᑦ 
ᖃᐅᔨᓇᓱᖕᓂᐊᕐᒪᑕ ᑭᓲᓂᖏᑦᑎᒍᑦ ᐊᕕᒃᑐᖅᓯᒪᓂᐅᔪᓂᒃ ᐊᑐᓂ ᓄᓇᓕᖕᓄᑦ. ᐅᓇ ᑭᒡᒐᖅᑐᐃᕗᖅ 
1:1 ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᐊᑐᓂ ᓄᓇᓕᐅᔪᒧᑦ 2019/2020−ᒧᑦ. ᑖᓐᓇ 
ᐱᕙᓪᓕᐊᓂᖓ ᖁᕝᕙᕆᐊᖅᑎᑦᑎᔪᖅ ᐅᓄᕐᓂᐅᔪᓂ ᐊᕐᓇᕐᓗᑲᓂᑦ ᐱᔪᓐᓇᖅᑎᑕᐅᔪᓂᑦ 
ᓇᓐᓄᑦᑕᐅᔪᓂᑦ ᑭᓯᐊᓂ ᐊᔅᓱᕈᖅᑎᑎᖏᑦᑐᖅ ᓄᓇᓕᓐᓂᑦ ᓇᓐᓄᒍᓐᓇᕐᓗᑎ ᑕᐃᒫᓪᓗᐊᖅ 1:1 
ᐊᖑᑎᒥᑦ ᐊᕐᓇᒧᑦ ᐊᔾᔨᒌᖏᓐᓂᖏᑦ. ᐊᕐᕌᒍᒥ ᐋᖅᑭᒃᑕᐅᓯᒪᓂᐅᔪᑦ ᐊᓯᙳᖅᑎᑕᐅᓇᔭᖅᑐᑦ ᑭᓯᐊᓂ 
ᓄᑖᓂ ᐊᕐᕌᒍᒧ ᐋᖅᑭᒃᑕᐅᔪᓄᑦ ᐃᓱᒪᓕᐅᕆᓂᖅᑕᖃᖅᐸᑦ ᐊᕕᒃᑐᖅᓯᒪᓂᒃᑯᑦ ᐆᒪᔪᓕᕆᔨᕐᔪᐊᓂ, 
ᐅᕝᕙᓘᓐᓃᑦ ᓄᑖᓂ ᖃᔅᓯᐅᓂᖏᓐᓂᒃ ᐃᓱᒪᒋᔭᖃᓕᕈᑎᒃ, ᐊᒻᒪᓗ/ᐅᕝᕙᓘᓐᓃᑦ ᓄᑖᓂ 
ᐃᓱᒪᓕᐊᖑᔪᒥ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ (ᑕᑯᓗᒍ ᐃᓚᖓ 5.4). 

3.2. ᓄᓇᓕᐅᑉ ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᓇᓕᒧᒌᙱᒃᑯᑎᒃ, ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᓐᓂ ᑲᑐᔾᔨᖃᑎᒌᖑᔪᑦ ᑐᓂᓯᒍᑎᒃ ᐊᕙᑎᓕᕆᔨᒃᑯᓐᓂ ᐱᔪᓐᓇᖅᑎᑕᐅᓂᖓᓂ 
ᐊᓯᔾᔨᖅᑕᖅᑎᓂᕐᒧᑦ ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᓲᕐᓗ ᐅᖓᓴᓪᓘᒍᓂ ᐊᕐᓄᕐᓗᑲᐅᒍᓂ 
ᓇᓕᒧᙱᑦᑐᒥ ᓇᓗᓇᐃᒃᑯᑕᖓ ᐊᓯᔾᔨᕐᓂᐊᖅᐳᖅ ᐊᕐᕌᒍᑕᒫᒥ [ᓲᕐᓗ: ᓄᓇᓕᐅᑉ ᑐᙵᕕᖓᓂ 

ᑐᓐᓂᖅᓴᖅᑕᐅᓂᖓᓂ 11−ᖑᒍᓂ (6 ᐊᖑᓴᓪᓗᑦ ᐊᒻᒪ 5 ᐊᕐᓇᕐᓗᑲᑦ) ᑕᐃᒫᒃ ᑐᙵᕕᖓᓂ 
ᑐᓐᓂᖅᓴᖅᑕᐅᓂᖓᓂ ᐊᓯᔾᔨᖅᑕᕐᓂᐊᖅᐳᖅ ᐅᑯᓇᓂ 11 (6 ᐊᖑᓴᓪᓗᑦ ᐊᒻᒪᓗ 5 ᐊᕐᓇᕐᓗᑲᑦ) 
ᐊᒻᒪ 11 (5 ᐊᖑᓴᓪᓗᑦ ᐊᒻᒪ 6 ᐊᕐᓇᕐᓗᑲᑦ)]. ᐊᕙᑎᓕᕆᔨᒃᑯᑦ ᐱᔪᓐᓇᖅᑎᑕᐅᓂᖓ ᐊᓯᔾᔩᓂᕐᒧᑦ 
ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᐅᑯᓇᓂ ᖃᓄᐃᓐᓂᐅᔪᓂ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᓐᓂ ᑲᑐᔾᔨᖃᑎᒌᖑᔪᓂᑦ ᐱᔪᓐᓇᕐᓂᖓᓂ ᐋᖅᑭᒋᐊᖅᓯᓂᕐᒧᑦ ᐅᑯᓂᖓ 
ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ. 

3.3. ᐊᕐᕌᒍᑕᒫᑦ ᑰᑕᒋᔭᐅᖁᔭᐅᓯᒪᔪᑦ ᐋᖅᑭᑦᑕᐅᔪᑦ ᐊᑐᖅᑐᑎ ᐊᕐᕌᒎᓚᐅᖅᑐᒥᑦ ᓇᓐᓄᑦᑕᐅᓯᒪᔪᓂᑦ 
ᑐᑭᓯᒋᐊᕈᑎᖏᓐᓂ.  

3.4. ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᓇᐃᓴᐅᓯᕆᔭᐅᓂᐊᖅᐳᑦ ᑐᙵᕕᖃᖅᑐᒥ ᐃᓚᖏᓐᓄᑦ ᐊᑖᓂ. 

4. ᑐᖁᖃᑦᑕᕐᓂᖏᓐᓄᑦ ᓈᓴᖅᑕᐅᓂᖏᑦ 

4.1. ᐃᓄᓐᓄᑦ ᑐᖁᑕᐅᔪᓕᒫᑦ ᓇᓄᐃᑦ ᓈᓴᖅᑕᐅᖃᑦᑕᓂᐊᖅᑐᑦ ᑐᕌᖓᔪᓄᑦ ᑰᑕᒋᔭᐅᖁᔭᐅᓯᒪᔪᓂᑦ 
ᖃᓂᓛᖓᓄᑦ ᓄᓇᓕᒻᒧᑦ, ᑭᓯᐊᓂ ᐊᕕᒃᑐᖅᓯᒪᔪᖅ 4.3 ᐊᒻᒪᓗ 4.4. 

4.2. ᐊᑎᖅᑕᐃᑦ ᐃᒃᓯᓐᓇᖅᑕᐅᔪᑦ ᐅᕝᕙᓘᓐᓃᑦ ᑐᖁᖓᔪᑦ ᓇᓄᐃᑦ ᑕᑯᔭᐅᔪᑦ ᑎᑎᕋᖅᑕᐅᖃᑦᑕᓂᐊᖅᑐᑦ 
ᐃᒻᒥᒃᑯᑦ ᑐᖁᓯᒪᔪᒥᑦ ᐊᒻᒪ ᓈᓴᖅᑕᐅᖏᓪᓗᑎ ᐊᕐᕌᒍᑕᒫᒥ ᐱᔪᓐᓇᖅᑎᑕᐅᔪᒥ 
ᐊᖑᓇᓱᒃᑕᐅᔪᓐᓇᖅᑎᑕᐅᔪᒥᒃ. 

4.3. ᓇᓄᐃᑦ ᑐᖁᓂᐊᖅᑑᔮᓕᖅᑐᑦ ᐱᕐᓕᓕᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᖅᓯᒪᓂᕐᒧᑦ, ᐋᓐᓂᕐᓂᕆᔭᖓ 
ᐃᓄᒻᒧᑦ ᖃᓄᐃᓘᕐᓂᒨᖏᓪᓗᓂ ᓲᕐᓗ ᐊᖑᓇᓱᓐᓂᖅ ᐅᕝᕙᓘᓐᓃᑦ ᒥᑭᒋᐊᓂᐊᕐᓂᖅ, 
ᑐᖁᑕᐅᔪᓐᓇᖅᑐᖅ ᑐᖁᖔᕆᐊᖃᕐᓂᖓᓄᑦ ᐆᒪᔪᕐᓂᐊᖅᑎᐅᔪᖅ (CO) ᓇᓗᓇᐃᕐᓂᐊᖅᑕᖓ 
ᓇᓄᖅ ᑐᖁᓂᐅᓴᓕᓚᐅᖅᑐᓂ. ᓇᓗᓇᐃᖅᑕᐅᓚᐅᖅᑎᓪᓗᒍ ᐆᒪᔪᕐᓂᐊᖅᑎᒧᑦ, 
ᑐᖁᑕᐅᒋᐊᖃᕐᓂᖓᓄᑦ (ᑐᖁᑦᑕᐅᑎᒋᓗᑎ) ᓈᓴᖅᑕᐅᔮᖏᑦᑐᑦ ᐅᑯᓄᖓ ᐊᕐᕌᒍᑕᒫᒥ 
ᐊᑐᖁᔭᐅᓇᔭᖅᑐᒥ. 

4.4. ᓇᓄᕐᒥ ᑐᖁᑕᐅᔪᓐᓇᖅᑐᖃᖅᐳᖅ ᑐᐊᕕᕐᓇᖅᑎᓪᓗᒍ ᒪᓕᒃᑐᒥ ᐃᓚᖓᓂ 97−ᒥ ᐆᒪᔪᓕᕆᓂᕐᒧᑦ 
ᒪᓕᒐᕐᒥ (ᒪᓕᒐᖅ) ᓄᖅᑲᖅᑎᑦᑎᓂᕐᒧᑦ ᐃᓄᖕᒥ ᐱᕐᓕᕐᓂᐊᕐᓂᖓᓂ. ᑐᖁᑕᐅᓂᐅᔪᖅ 
ᖃᐅᔨᓴᖅᑕᐅᓂᐊᖅᐳᖅ ᐱᔾᔪᑎᖃᑦᑎᐊᕐᓂᖓᓂ ᐊᒻᒪ ᐱᔭᕆᐊᖃᕐᓂᖓᓂ ᐱᕐᓕᖅᑕᐃᓕᒪᓂᕐᒧᑦ. 
ᑐᑭᓯᓇᑦᑎᐊᖅᑐᒥ ᑕᑯᒃᓴᐅᑎᑕᐅᔭᕆᐊᖃᖅᐳᖅ ᓂᕿᒃᓴᓂᒃᑐᑦ ᐱᓚᐅᕐᓂᖓᓂ ᑭᖑᓪᓕᖅᐹᖓᓂ 
ᐱᓕᕆᓂᐅᔪᒧᑦ, ᐊᐅᓚᑕᐅᑦᑎᐊᙱᓐᓂᐅᔪᒥ ᐱᔭᐅᔭᕆᐊᖃᙱᓚᖅ ᑐᓂᓯᓂᕐᒥ ᒪᓕᒐᑎᒍᑦ 
ᐱᔾᔪᑎᖓᓂ ᑐᖂᑦᑎᓂᕐᒥ ᓇᓄᕐᒥ ᐱᔪᓐᓇᕐᓂᖃᑦᑎᐊᙱᓪᓗᓂ (ᐃᓚᖓ 97(3)−ᒥ ᒪᓕᒐᕐᒥ). 
ᐃᓱᒪᓕᐊᖑᕗᖅ ᑐᖂᑦᑎᓂᐅᔪᖅ ᐱᔾᔪᑎᖃᑦᑎᐊᕐᓂᖓᓂ ᐊᒻᒪ ᐱᔭᕆᐊᖃᕐᓂᖓᓂ 
ᐱᕐᓕᖅᑕᐃᓕᒪᓂᕐᒧᑦ ᓇᐃᓴᐅᖅᑕᐅᔾᔮᙱᓚᖅ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ, ᑭᓯᐊᓂ ᑭᐅᒪᙱᒃᑯᓂ ᐅᑯᓂᖓ ᓈᒻᒪᒋᔭᐅᔪᓂ 
ᓇᐃᓴᖅᑕᐅᓂᐊᖅᐳᖅ ᑕᐃᑯᖓ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ. 

4.5. ᐃᓄᒃ ᓄᓇᕗᒻᒥᐅᑕᖅ ᓇᓐᓄᒃᑯᓂ, ᑖᔅᓱᒧᖓ ᓂᕕᙵᑕᖅᑖᕆᐊᖃᕋᔭᖅᑐᖅ ᐃᓅᑉ ᐊᖏᕐᕋᖓᓂ 
ᓄᓇᖓᓂᙶᖅᑐᒥ ᓄᓇᓕᐅᔪᖅ ᑐᓂᔭᐅᓂᖃᕈᓂ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓇᓐᓄᒃᑕᐅᔪᖅ ᐱᔭᐅᔪᓐᓇᖅᑐᓂᒃ ᐃᓚᒋᔭᐅᒍᓂ. ᑭᓯᐊᓂᓕ, 
ᖃᓂᓛᖑᔪᖅ ᓄᓇᓕᐅᔪᖅ ᓇᓐᓄᒃᑕᐅᔪᒥᑦ ᓂᕕᖓᑕᖅᑖᖅᑎᑦᑎᔭᕆᐊᓕᒃ. 

4.6. ᓂᕿᒃᓴᓂᒃᑐᓄᑦ ᐃᓗᐊᓂ 30 ᑭᓛᒥᑐᓂ ᓇᓄᖃᕐᕕᐅᔫᑉ ᐅᓄᕐᓂᖏᓐᓂ ᑭᒡᓕᖓᓂᑦ, ᐊᑐᖅᑐᖅ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᖅ(ᑦ) ᑐᓂᓯᔪᓐᓇᖅᐳᑦ ᑐᒃᓯᕋᐅᑎᒥᒃ ᐊᑐᖅᑐᓄᑦ 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂ ᑲᑐᔾᔨᖃᑎᒌᖑᔪᓂᑦ ᕿᒥᕐᕈᓂᕐᒧᑦ ᐊᒻᒪ ᐃᓱᒪᓕᐅᕆᓂᕐᒧᑦ 
ᓇᓕᖓᖕᓂ ᓇᓄᖃᕐᕕᐅᔫᑉ ᐅᓄᕐᓂᖏᓐᓂ ᑐᓂᓯᓂᖓᓂ ᓂᕿᒃᓴᓂᒃᑐᒧᑦ (ᓲᕐᓗ, ᓇᓄᖃᕐᕕᐅᔫᑉ 

ᐅᓄᕐᓂᖏᓐᓂ ᐃᓂᐅᔪᒥ ᓇᓄᖅ ᓂᕿᒃᓴᓂᒃᑐᑦᒥ, ᐅᕝᕙᓘᓐᓃᑦ ᓇᓄᖃᕐᕕᐅᔫᑉ ᐅᓄᕐᓂᖏᓐᓂ 
ᑭᒡᓕᖃᕐᕕᒋᔭᖓᓂ). ᐅᓇ ᐃᓱᒪᓕᐊᖑᓂᐅᓂᐊᖅᐳᖅ ᐃᓗᐊᓂ ᓂᕿᒃᓴᓂᒃᑐᒧᑦ ᐊᕐᕌᒍᖓᓂ (ᔪᓚᐃ 
1−ᒥᑦ ᔫᓂ 30−ᒧᑦ) ᑐᓂᔭᐅᔪᒥ ᓂᕿᒃᓴᓂᒃᑐᒧᑦ ᐊᒻᒪ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂ 
ᑲᑐᔾᔨᖃᑎᒌᖑᔪᓂᑦ ᐅᖃᐅᔾᔨᓂᐊᖅᐳᑦ ᓇᓄᕐᒥ ᖃᐅᔨᓴᕐᕕᖓᓂ ᐃᓱᒪᓕᐅᖅᑕᐅᓂᖓᓂ.  

4.7. ᓇᓐᓄᓐᓂᖅ ᐃᓚᒌᑦᑐᓂᑦ ᐅᕝᕙᓘᓐᓃᑦ ᐃᓚᒋᔭᐅᔪᒥᑦ ᐃᓚᒌᑦᑐᓂᑦ ᒪᓕᒐᖅᑎᒍᑦ ᓯᖁᒥᑦᑎᓂᐅᔪᖅ 
ᓄᓇᕗᒻᒥ; ᑭᓯᐊᓂᓕ, ᖃᓄᐃᓐᓂᖅᑕᖃᕈᓐᓇᖅᑐᖅ ᓇᓐᓄᓐᓂᖅ ᐃᓚᒌᑦᑐᓂᑦ ᐅᕝᕙᓘᓐᓃᑦ 
ᐃᓚᒋᔭᐅᔪᒥᑦ ᑐᖁᑕᐅᔪᓐᓇᖅᑐᖅ ᐃᒻᒥᓂᒃ ᐃᓅᓯᖓᓂ ᓴᐳᒻᒥᑦᑎᓂᕐᒧᑦ ᐊᒻᒪ ᐱᖁᑎᓄᑦ (DLP) 
ᖃᓄᐃᓐᓂᐅᔪᓂᑦ. 

4.7.1. ᐊᕐᓇᕐᓗᒃ ᐊᑎᖅᑕᓛᖃᕈᓂ ᑕᒪᑐᒪᓂ ᐊᕐᕌᒍᒥ ᐃᓅᓂᑯᓂᒃ (COY), ᐊᕐᕌᒍᖃᓕᖅᑐᓂᒃ, 
ᐅᕝᕙᓘᓐᓃᑦ ᐃᓐᓇᐅᙱᑦᑐᓂᒃ (ᐊᕐᕌᒍᓕᖕᓂ ᒪᕐᕉᖕᓂ) ᑐᖁᑕᐅᒃᐸᑦ, ᑕᐃᒪᓕ: 

4.7.1.1. ᐊᕐᕌᒍᒥ ᐱᔭᐅᔪᓐᓇᖅᑐᓂ ᐃᓱᒪᓕᐅᕆᓇᓱᖕᓂᕐᒧᑦ, ᒪᑯᐊ ᐊᕐᕌᒍᒥ ᐃᓅᓂᑯᑦ 
(COY) ᐊᒻᒪᓗ ᐊᕐᕌᒍᖃᓕᖅᑐᑦ ᐊᖑᓴᓪᓗᒃᑎᑐᑦ ᐃᓱᒪᒋᔭᐅᔪᑦ ᐊᒻᒪᓗ 
ᓇᑉᐸᑐᐃᓐᓇᖅᒥᒃ (½) ᐊᑐᓂ ᓂᕕᙵᑕᖃᕋᔭᖅᖢᑎᒃ.  

4.7.1.2. ᐊᑎᖅᑕᒥᓃᑦ (2 ᐊᕐᕌᒍᓖᑦ ᐊᑎᖅᑕᐃᑦ) ᓈᓴᖅᑕᐅᔪᑦ ᐊᑕᖏᖅᑐᒍ 
ᓂᕕᖓᑖᖅ ᐊᖑᑕᐅᒐᓗᐊᕈᑎ ᐊᕐᓇᐅᒐᓗᐊᕈᑎ. 

4.7.2. ᐊᓈᓇᐅᔪᖅ ᑐᖁᑕᐅᒍᓂ ᑭᓯᐊᓂ ᐊᕐᕌᒍᒥ ᐃᓅᓂᑯᑦ, ᐊᑎᖅᑕᕕᓂᖅ ᐅᕝᕙᓘᓐᓃᑦ 
ᐊᑎᖅᑕᓕᑦ (ᒪᕐᕉᖕᓂ−ᐅᑭᐅᓖᑦ ᕿᑐᕐᙵᕆᔭᐅᔪᑦ) ᕿᒫᒍᑎᒃ, ᑕᐃᒪᓕ: 

4.7.2.1. ᐊᕐᕌᒍᒥ ᐃᓅᓂᑯᑦ ᐊᒻᒪᓗ ᐊᑎᖅᑕᕕᓂᑦ ᓇᑉᐸᑐᐃᓐᓇᖅᒥᒃ 
(½)ᓂᕕᙵᑕᖃᖅᑎᑕᐅᔪᑦ ᐊᒻᒪᓗ ᑕᒪᒃᑭᑦ ᐊᖑᓴᓪᓗᐃᑦ (ᑕᑯᓗᒍ ᐃᓚᖓ 
4.7.1.1). 

4.7.2.2. ᐊᑎᖅᑕᒥᓃᑦ (2-ᐊᕐᕌᒍᓖᑦᕿᑐᙵᕆᔭᐅᔪᑦ) ᕿᒪᒃᓯᔪᑦ ᐃᓱᒪᒋᔭᐅᔪᑦ 
ᐆᒪᓪᓗᑎ ᐆᒪᔫᓂᖏᓐᓂ. ᐊᑎᖅᑕᒥᓃᑦ ᒪᓕᑦᑕᐅᒍᑎ ᐊᒻᒪ ᑐᖁᑕᐅᓗᑎ 
ᓈᓴᖅᑕᐅᔪᑦ ᐊᑕᖏᖅᑐᒥ ᓂᕕᖓᑖᖑᓪᓗᑎ (ᑕᑯᓗᒍ ᐃᓚᖓ 4.7.1.2) 

4.7.3. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑐᒃᓯᕋᕈᓐᓇᖅᐳᑦ ᒥᓂᔅᑕᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ ᑲᒪᒋᔭᖃᖅᑐᒧᑦ ᐱᔪᓐᓇᐅᑎᑖᕈᒪᓗᑎᒃ ᐊᕐᕌᒍᒥ ᐃᓅᓂᑯᒥ 
ᐅᕝᕙᓘᓐᓃᑦ ᐊᑎᖅᑕᕕᓂᕐᓂ ᓇᓐᓄᒍᓐᓇᕈᒪᓗᑎᒃ ᓂᕆᔭᒃᓴᐅᓂᐊᖅᑐᓂᒃ ᐊᒻᒪᓗ 
ᐃᓕᖅᑯᓯᓕᕆᓂᖅᒥᒃ ᐱᔾᔪᑕᐅᔪᒧᑦ. ᐱᔪᓐᓇᐅᑎ ᓯᕗᓂᐊᒍᑦ ᐱᔭᐅᓯᒪᔭᕆᐊᖃᖅᑐᖅ 
ᐊᒻᒪᓗ ᐆᒪᔪᕐᓂᐊᖅᑎ ᑕᕐᕋᖓᓂᒃ ᐱᓯᒪᓗᓂ, ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ 
ᖃᐅᔨᓴᕆᐊᖃᖅᖢᑎᒃ ᐊᖑᓇᓱᖕᓂᐅᔪᒥᑦ ᑖᓐᓇ ᐊᓈᓇᒋᔭᐅᔪᖅ 
ᖃᓄᐃᑕᐅᔾᔮᙱᒃᑲᓗᐊᕆᐊᒃᓴᖓᓂᒃ.  

4.8. ᓄᓇᓕᐅᔪᒥᑦ ᓇᓐᓄᑦᑐᖃᓗᐊᖅᑐᒥᓂᐅᑎᓪᓗᒍ ᐊᑕᐅᓯᕐᒥᑦ (1) ᐊᕐᕌᒍᒥ ᐃᓅᓂᑯᒥ ᐅᕝᕙᓘᓐᓃᑦ 
ᐊᑎᖅᑕᕕᓃᑦ, ᐱᑎᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ ᐊᑐᖅᑕᐅᓗᓂ ᑐᖁᑕᐅᓂᖓᓄᑦ. ᑕᐃᒪᓕ 
ᐊᒥᐊᒃᑯᑕᖃᙱᓗᐊᖅᐸᑦ ᐊᖑᔭᐅᓗᐊᖅᑐᓄᑦ ᐋᖅᑭᒍᑎᐅᓇᔭᖅᑐᓂᒃ ᐃᒪᓐᓇ ½ ᐊᖑᓴᓪᓗᖅ, ᐅᓇ 
ᐊᕐᕌᒍᒧᑦ ᐱᔭᐅᔪᓐᓇᖅᑐᑦ ᐋᖅᑭᒃᑕᐅᓯᒪᓂᖓᓂᒃ ᐅᓄᕈᓐᓃᖅᐹᓪᓕᒍᑎᐅᓇᔭᙱᑦᑐᖅ ½ 
ᓂᕕᙵᑕᕐᒥ ᐱᔭᐅᑎᓪᓗᒍ, ᐊᒻᒪᓗ ᖃᓄᐃᓕᐅᕈᓯᐅᔪᖅ ᑎᑎᕋᐅᓯᐅᓯᒪᓪᓗᓂ 
ᓇᓐᓄᒃᑕᐅᕙᓪᓕᐊᔪᓄᑦ ᖃᐅᔨᓴᕐᕕᒋᔭᐅᔪᒥᒃ (Polar Bear Harvest Lab) 
ᐅᓄᕈᓐᓃᖅᐹᓪᓕᕈᑎᐅᔪᓂᒃ. ᐲᖅᑕᐅᓂᖓ ᓴᖅᑭᔮᖏᑦᑐᖅ ᐱᑕᖃᒃᑲᓂᖅᑎᓪᓗᒍ ᐊᑎᖅᑕᐃᑦ 
ᐊᕐᕌᒍᓖᑦ ᓯᕗᓪᓕᖅᐹᖓᓂ ᐅᕝᕙᓘᓐᓃᑦ ᐊᑎᖅᑕᒥᓃᑦ ᓇᓐᓄᑦᑕᐅᔪᑦᐊᔾᔨᒋᓗᓂᐅᒃ ᐊᑕᖏᖅᑐᒧᑦ 
ᐊᖑᑎᒧᑦ ᓇᓄᕐᒧᑦ ᐊᑦᑎᓪᓕᒋᐊᖅᑐᖅ ᐅᕝᕙᓘᓐᓃᑦ ᐊᕐᕌᒎᓂᐊᖅᑐᒧᑦ ᖃᓄᐃᓐᓂᖏᑦ 
ᐱᑎᑕᐅᓂᖏᑦ ᑲᑎᑉᐸᓪᓕᐊᔪᑦ, ½ ᐱᑎᑕᐅᓂᖓ ᐲᖅᑕᐅᓂᐊᖅᑐᖅ ᓄᐊᑉᐸᓪᓕᐊᓯᒪᔪᓂᑦ 
ᐱᑎᑕᐅᓯᒪᔪᓂᑦ. 

4.9. ᓇᓄᕐᒥ ᖃᐅᔨᓴᕈᑎᐅᕙᒃᑐᑦ ᒪᑯᓂᖓ ᐊᕐᕌᒍᖏᓐᓂᒃ, ᖃᓄᐃᑦᑑᓂᖏᓐᓂᒃ ᐊᒻᒪᓗ ᑭᓲᓂᖏᓐᓂᒃ 
ᓇᓄᐃᑦ ᒪᑯᐊᖑᔪᑦ ᑭᒍᑎᖏᑦ ᐊᕐᕌᒍᖓᓄᑦ; ᐊᒡᓕᕈᖓ ᓂᐊᖁᖓᓘᓐᓃᑦ ᖃᓄᐃᑦᑑᓂᖓᓄᑦ; 
ᐊᒻᒪᓗ ᐅᓱᐊᖓ (baculum) ᑭᓲᓂᖓᓄᑦ. ᐅᓱᐊᖓ ᐊᓯᐅᔨᔭᐅᓐᓂᖅᐸᑦ ᐳᐊᒍᖅᑕᐅᒃᐸᓪᓘᓐᓃ, 
ᐊᖑᓇᓱᒃᑎᒥ-ᐊᑎᓕᐅᖅᑕᐅᔪᒥ ᓱᓕᓂᕋᕈᒻᒥ ᓇᓗᓇᐃᔭᐃᔾᔪᑎᖓᓂ ᐅᕝᕙᓘᓐᓃᑦ ᑎᒥᐅᑉ 
ᐋᖅᑭᒃᓱᐃᔨᖓᓄᑦ ᐱᔭᐅᔪᓂ ᐊᓯᖏᓐᓂ ᑐᓂᔭᐅᓯᒪᔪᓂ ᐆᒃᑑᑎᐅᔪᓂ ᑕᑯᒃᓴᐅᓂᐅᓂᐊᖅᐳᖅ 
ᐊᖑᓴᓪᓘᓂᖓᓂ ᐊᕐᓇᕐᓗᑲᐅᓂᖓᓂ. ᐱᑕᖃᙱᑉᐸᑦ ᖃᔨᔭᐅᔾᔪᑎᐅᔪᓐᓇᖅᑐᒥ, ᐅᓇ 
ᓇᓐᓄᒃᑕᐅᔪᖅ ᓇᓗᓇᐃᖅᑕᐅᓯᒪᓇᔭᖅᑐᖅ ᐊᕐᓇᕐᓘᓂᖓᓂᒃ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐱᔾᔪᑕᐅᔪᓄᑦ. 

 

5. ᐃᓚᒋᐊᕈᑕᐅᔪᑦ 

5.1. ᐊᑐᐃᓐᓇᐅᔪᑦ ᐃᓚᒋᐊᕈᑕᐅᔪᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖃᕐᓗᑎᑦ ᖃᓄᐃᑦᑐᑐᐃᓐᓇᕐᓂᑦ 
ᑐᖁᑦᑎᓂᐅᔪᓂᑦ, ᐱᖃᓯᐅᑎᓪᓗᑎ ᐱᔮᖅᑯᑕᐅᖏᑦᑐᒥᑦ, ᒪᓕᒐᖅᑎᒍᑦ ᓯᖁᒥᑦᑎᓂᒃᑯᑦ, ᐊᒻᒪ ᐃᒻᒥᓂᒃ 
ᐃᓅᓯᖓᓂ ᓴᐳᒻᒥᑦᑎᓂᕐᒧᑦ. 

5.2. ᓄᓇᓕᐅᔪᖅ ᖄᖏᐅᑎᓯᒪᔪᒥ ᓂᕿᒃᓴᓂᒃᑐᓄᑦ ᖃᓄᐃᓐᓂᐅᔪᒥ, ᑕᒪᒃᑭᑦ ᐊᑐᐃᓐᓇᐅᔪᑦ, 
ᐊᑑᑎᓕᖕᓂ (ᓲᕐᓗ ᐊᖑᓴᓪᓗᖅ ᐅᕝᕙᓘᓐᓃᑦ ᐊᕐᓇᕐᓗᑲᖅ) ᐃᓚᒋᐊᕈᑕᐅᔪᑦ ᑲᑎᖅᓱᖅᑕᐅᓯᒪᔪᓂ 
ᓄᓇᓕᐅᔪᖅ ᐊᑐᓕᖅᑎᑕᐅᑲᐅᑎᒋᓂᐊᖅᐳᖅ ᐃᕐᙲᓐᓇᑲᐅᑎᒋ ᓇᓄᕐᓄᑦ ᓂᕿᒃᓴᓂᒃᑐᓄᑦ 
ᖃᐅᔨᓴᕐᕕᖓᓂ ᓇᐃᓴᖅᑕᐅᓂᖓᓂ ᐊᖑᓇᓱᒃᑕᐅᓗᐊᕐᓂᖏᓐᓂ ᓇᓗᓇᐃᖅᓯᔪᓐᓇᕐᓂᕐᒧᑦ 
ᑭᒡᓕᖃᖅᑎᑕᐅᓂᖃᙱᓐᓂᖓᓂ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ ᐱᓂᖓᓂ ᒪᓕᒃᑐᒧᑦ ᓂᕿᒃᓴᓂᒃᑐᒧᑦ ᐊᕐᕌᒎᑉ ᐃᓚᖓᓐᓂ, ᐊᔪᕐᓇᙱᒃᑯᓂ. 

5.3. ᐱᑎᑕᐅᔪᑦ ᓇᓗᓇᐃᖅᓯᒪᔪᑦ ᓴᓄᒡᒍᑕᐅᔪᓄᑦ ᐊᒻᒪ ᐊᑐᖅᑕᐅᔪᓐᓇᖏᑦᑐᑦ ᐊᓯᖏᓐᓄᑦ 
ᓇᓄᒡᒍᑕᐅᔪᓄᑦ. 

5.4. ᓇᓄᖃᕐᕕᐅᔫᑉ ᐅᓄᕐᓂᖏᓐᓂ ᐱᑎᑕᐅᔪᑦ ᓄᐊᑉᐸᓪᓕᐊᔪᑦ ᑭᓯᐊᓂ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐃᓱᒪᓕᐊᖑᔪᒥ ᓴᓇᔭᐅᒍᓂ. ᑕᐃᒪᐃᓐᓂᖓᓄᑦ ᖃᔅᓯᐅᓂᖏᓐᓄᑦ 
ᖃᐅᔨᓴᒃᑲᓐᓂᓕᕋᔭᖅᑐᑦ ᐊᒻᒪᓗ ᓄᑖᒥ ᐅᓄᕐᓂᖏᓐᓄᑦ ᓇᓗᓇᐃᕐᓯᓕᕐᒥᓗᑎᒃ. ᐃᓛᓐᓂᑦ ᐅᑯᐊ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏ ᐃᓱᒪᓕᐅᕆᑐᐃᓐᓇᕆᐊᖃᖅᑐᑦ ᐊᓯᙳᖅᑎᑦᑎᔪᒪᒍᑎ 
ᑲᑎᖢᑎᒃ ᐱᔭᐅᔪᓐᓇᖅᑐᓂᒃ ᐊᓯᖏᓐᓂ ᐊᐅᓚᑦᑎᓂᕐᒧᑦ ᐱᔾᔪᑎᖃᕈᑎᒃ. ᓄᑖᒥ ᑲᑎᖢᑎᒃ 
ᐱᔭᐅᔪᓐᓇᖅᑐᓂᒃ ᐃᓱᒪᓕᐅᕆᐊᓂᒃᐸᑕ ᑕᒪᕐᒥᒃ ᐱᔾᔪᑎᐅᒃᑲᓐᓂᕈᓐᓇᖅᑐᑦ 
ᐱᑕᖃᕈᓐᓃᖅᑎᑕᐅᓇᔭᖅᑐᑦ ᓲᖃᐃᒻᒪ ᐃᓚᒋᐊᕈᑕᐅᔪᑦ ᓯᕗᒻᒧᐊᕆᔭᐅᓯᒪᖕᒪᑕ ᐃᓚᐅᑎᑦᑎᓂᐅᔪᒥ 
ᑭᖑᓪᓕᖅᐹᖑᔪᒥ ᐅᓄᕐᓂᐅᔪᓄᑦ ᓇᓚᐅᑦᑖᕆᔭᐅᓂᐅᔪᒥ ᑐᓂᔭᐅᔪᒥ ᖃᐅᔨᓴᕐᓂᕐᒧᑦ 
ᐊᒻᒪᓄ/ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ).  

ᐅᖃᕋᔭᖅᐳᖅ, ᓇᓄᐃᑦ ᐊᖑᓇᓱᒃᑕᐅᙱᑦᑐᑦ (ᓇᓗᓇᐃᖅᓯᒪᔪᓄᑦ) ᓇᐃᓴᖅᑕᐅᓯᒪᕗᑦ 
ᓄᑖᙳᕆᐊᖅᑎᑕᐅᓯᒪᔪᒥ ᐅᓄᕐᓂᐅᔪᓄᑦ ᓇᓚᐅᑦᑖᕆᔭᐅᔪᓂ ᐃᑲᔪᖅᑕᐅᓂᐅᔪᓄᑦ ᐅᓄᕐᓂᖏᑕ 
ᐅᓄᖅᓯᕙᓪᓕᐊᓂᖏᓐᓄᑦ, ᐅᕝᕙᓘᓐᓃᑦ ᐅᓄᕐᓂᖏᓐᓂ ᒥᒃᖠᕙᓪᓕᐊᓂᖏᓐᓄᑦ ᐱᓕᕆᓂᐅᔪᒥ 
ᐅᓄᖅᓯᒋᐊᖅᑐᓂ ᑐᖁᕙᒃᑐᑦ ᐅᓄᕐᓂᖏᓐᓂ ᐅᕝᕙᓘᓐᓃᑦ ᒥᒃᖠᒋᐊᖅᑐᒥ ᕿᑐᕐᙱᐅᕐᓂᒥᓂᑦ. 
ᑕᐃᒫᒃ, ᐱᓯᒪᓂᕐᒥ ᓇᓄᕐᓂ ᓇᓗᓇᐃᖅᓯᒪᔪᓄᑦ “ᒪᕐᕈᐃᖅᓱᖅᑐᒥ−ᓇᐃᓴᐃᓂᐅᔪᒥ”; 
ᓇᐃᓴᖅᑕᐅᔪᓐᓇᙱᓚᑦ ᐃᓚᒋᐊᕈᑕᐅᔪᓄᑦ ᐊᒻᒪᓗ ᐅᓄᕐᓂᐅᔪᑦ ᐊᒥᓲᓂᖏᓐᓂ 
ᓇᓚᐅᑦᑖᕆᔭᐅᔪᓂ. ᐊᒥᐊᒃᑯᑦ ᑲᔪᓯᑎᑕᐅᓗᑎᒃ ᑭᒡᓕᖃᖅᑎᑕᐅᓂᖓᓂ ᓴᖅᑭᑎᑦᑎᕗᖅ 
ᐊᒃᑐᖅᑕᐅᓴᕋᐃᓐᓂᖏᓐᓂ ᑲᔪᓯᑦᑎᐊᕐᓂᐊᕐᓂᖏᓐᓂ ᐅᓄᕐᓂᐅᔪᓂ. ᐃᓚᒋᐊᕈᑕᐅᔪᑦ ᑲᑎᒐᔪᒃᐳᑦ 
ᐊᒥᓱᓄᑦ ᐊᕐᕌᒍᓄᑦ ᑕᐃᑲᓂ ᐱᓪᓚᕆᐅᔪᓂ ᐅᓄᕐᓂᖏᓐᓂ (ᓲᕐᓗ, ᕿᑐᕐᙱᐅᕐᓂᕐᒥ ᐅᓄᕐᓂᖓᓂ, 
ᐃᓚᐅᖃᑕᐅᓕᕐᓂᖏᓐᓂ, ᐆᒪᔪᓐᓇᕐᓂᖏᓐᓂ) ᐊᓯᔾᔨᕈᓐᓇᖅᐳᖅ ᐊᓯᔾᔨᖅᐸᓪᓕᐊᔪᒥ ᐊᕙᑎᒥ 
ᐊᒻᒪᓗ/ᐅᕝᕙᓘᓐᓃᑦ ᐊᒥᓲᓂᒃᑲᓐᓂᖏᑕ ᑕᐃᒪᑦᑕᐃᓐᓈᕈᓐᓇᕐᓂᖏᓐᓂ; 
ᐅᓄᖅᓯᕙᓪᓕᐊᙱᓐᓂᐅᔪᑦ ᐆᒪᔪᓂ ᓄᖅᑲᖓᕗᖅ. ᑕᐃᒪᐃᒻᒪᑦ, ᓇᓗᓇᐃᖅᓯᒪᔪᓄᑦ ᑲᑎᑉᐸᓪᓕᐊᔪᑦ 
ᐱᓕᕆᓂᐅᔪᒥ ᐅᓄᕐᓂᖏᑕ ᐅᓄᖅᓯᕙᓪᓕᐊᓂᖏᓐᓂ ᐊᒻᒪ ᐊᑐᖅᑎᑕᐅᔪᓂ ᐱᓕᕆᓂᐅᔪᒥ 



ᒪᒃᐱᒐᖅ 6 ᐅᑯᓇᓂ 12 
 

ᐅᓄᕐᓂᖏᑕ ᒥᒃᖠᕙᓪᓕᐊᓂᖏᓐᓂ ᐊᒃᑐᐃᓇᔭᖅᐳᖅ ᐅᓄᕐᓂᐅᔪᒥ ᐱᐅᙱᓐᓂᖅᓴᐅᔪᒥ 
ᑐᕌᒐᕆᔭᐅᓂᖓᓂ, ᖃᐅᔨᒪᔭᐅᙱᑦᑐᒥ ᐊᖏᓂᐅᔪᒥ. ᐋᖅᑭᒃᓯᒃᑲᓐᓂᕐᓂᕐᒥ ᐃᓚᒋᐊᕈᑕᐅᔪᓂ 
ᖃᖓᐅᔪᒥ ᓄᑖᖑᔪᒥ ᐅᓄᕐᓂᖏᓐᓂ ᓇᓚᐅᑦᑖᕆᔭᐅᓂᐅᔪᒥ ᐊᒻᒪᓗ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐃᓱᒪᓕᐅᕆᓂᕐᒥ ᐱᔪᓐᓇᖅᑎᑦᑎᕗᖅ ᐊᐅᓚᑦᑎᔨᐅᔪᓂ 
ᓱᖏᐅᔾᔨᑦᑎᐊᒃᑲᓐᓂᕐᓂᕐᒧᑦ ᐊᐅᓚᑕᐅᓂᖏᓐᓂ ᑐᕌᒐᒃᓴᐅᔪᓂ ᒫᓐᓇᐅᔪᒧᑦ ᐅᓄᕐᓂᖏᓐᓂ 
ᖃᓄᐃᓕᖓᓕᕐᓂᐅᔪᓄᑦ.  

5.5. ᐃᓚᒋᐊᕈᑕᐅᔪᑦ ᓇᓗᓇᐃᔭᖅᑕᐅᓯᒪᔪᓂᑦ ᐅᑯᓇᓂ ᐃᓚᖏᓐᓂ ᐱᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐃᓱᒪᓕᐊᖑᔪᖅ ᐊᑐᓕᖅᑎᑕᐅᕗᖅ, ᐊᒻᒪ ᖃᖓᑐᐃᓐᓇᒃᑯᑦ 
ᓇᓐᓄᒐᓱᐊᕐᓇᐅᔪᓂᑦ: 

5.5.1. ᐃᓚᒋᐊᕈᑕᐅᔪᑦ ᓄᐊᐸᓪᓕᐊᒍᓐᓇᖅᑐᑦ ᐊᖑᑎᓄᑦ ᐊᒻᒪ ᐊᕐᓇᓄᑦ. 

5.5.2. ᐃᓚᒋᐊᕈᑕᐅᔪᑦ ᐃᒪᐃᓐᓂᐊᖅᐳᖅ ᑲᑎᑉᐸᓪᓕᐊᓂᐊᖅᐳᑦ ᐅᓄᕐᓂᐅᔪᓂ 
ᐊᑐᖅᑕᐅᙱᑦᑐᓄᑦ ᐊᖑᓴᓪᓗᓄᑦ ᐊᒻᒪ ᐊᕐᓇᕐᓗᑲᕐᓄᑦ ᐊᕐᕌᒍᑕᒫᑦ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ.  

5.5.3. ᐊᕐᓇᕐᓗᑲᓂᑦ ᐱᐅᔪᓂ ᐃᓚᒋᐊᕈᑎᒃᓴᖃᒃᑲᓐᓂᕈᓐᓇᙱᑦᑐᑦ ᐅᓄᕐᓂᖏᓐᓂ ᐅᑯᓇᓂ 
ᐊᕐᓇᕐᓗᑲᕐᓂᑦ ᓂᕿᒃᓴᓂᒃᑐᓄᑦ ᖄᖏᐅᑎᒑᖓᑦ ᐅᓄᕐᓂᐅᔪᒥ ᐊᕐᓇᕐᓗᑲᕐᓂᑦ ᐊᕐᕌᒍᑕᒫᑦ 
ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ, ᐅᕝᕙᓘᓐᓃᑦ 
ᑲᑎᓪᓗᒍ ᐊᕐᕌᒍᑕᒫᒥ ᓂᕿᒃᓴᓂᒃᑐᓄᑦ ᓇᓕᒧᑎᓪᓗᒍ ᖄᖏᐅᑎᑎᓪᓗᒍᓘᓐᓃᑦ ᐊᕐᕌᒍᑕᒫᒥ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. [ᓲᕐᓗ: ᓄᓇᓕᖕᓂ ᖁᓕᓂᒃ 
ᓇᓐᓄᒍᓐᓇᖅᐸᑕ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ 10−ᓂ ᓇᓄᕐᓂᑦ (5 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ) ᐊᒻᒪᓗ 
ᐱᔭᐅᔪᑦ ᐊᕐᓇᕐᓗᐃᑦ 6-ᖑᓗᑎᒃ, ᑕᐃᒪᓕ ᓄᓇᓖᑦ ᐊᕐᓇᕐᓗᖕᓂᒃ 
ᐃᓚᒋᐊᕈᑎᖃᕈᓐᓇᕋᔭᙱᑦᑐᑦ. ᐅᕝᕙᓘᓐᓃᑦ, ᓂᕿᒃᓴᓂᓪᓚᕆᖕᓂᐅᔪᖅ ᑭᐅᒍᓂ 
ᐅᕝᕙᓘᓐᓃᑦ ᖄᖏᐅᑎᒍᓂ 10 ᑲᑎᓪᓗᒍ ᓇᓄᕐᓂ, ᓄᓇᓕᐅᔪᖅ ᑲᑎᖅᓱᐃᔾᔮᙱᓚᑦ 
ᐊᕐᓇᕐᓗᑲᕐᓄᑦ ᐃᓚᒋᐊᕈᑕᐅᔪᓂᑦ].  

5.5.4. ᐊᑕᐅᓯᑐᐊᒥ ᓂᕿᒃᓴᓂᒃᑐᒧᑦ ᐊᕐᕌᒎᑉ ᐃᓚᖓᓐᓂ, ᐊᕐᓇᕐᓗᑲᑦ ᐱᐅᔪᒥ ᐃᓚᒋᐊᕈᑕᐅᔪᑦ 
ᑲᑎᑉᐸᓪᓕᐊᓲᖑᕗᑦ ᐊᖑᓇᓱᒃᑕᐅᓯᒪᙱᑦᑐᓄᑦ ᐊᕐᓇᕐᓗᑲᓄᑦ ᓇᓄᕐᓄᑦ ᐅᑯᓇᓂ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᑕᐅᑐᒃᖢᒍ 
ᑲᑎᓪᓗᒍ ᐊᖑᓇᓱᒍᓐᓇᐅᔪᒥ ᖄᖏᐅᑎᙱᓐᓂᖓᓂ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. [ᓲᕐᓗ: ᓄᓇᓕᖕᓂ ᖁᓕᓂᒃ 
ᓇᓐᓄᒍᓐᓇᖅᐸᑕ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ 10−ᓂ ᓇᓄᕐᓂᑦ (5 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ) ᐊᒻᒪᓗ 
ᐱᔭᐅᔪᑦ ᐊᕐᓇᕐᓗᐃᑦ 8-ᖑᓗᑎᒃ (5 ᐊᖑᓴᓪᓗᐃᑦ ᐊᒻᒪ 3 ᐊᕐᓇᕐᓗᐃᑦ), ᓄᓇᓖᑦ 
ᐊᕐᓇᕐᓗᖕᓂᒃ ᐃᓚᒋᐊᕈᑎᖃᕐᓂᐊᖅᐳᑦ 2-ᓂ ᐊᕐᓇᕐᓗᑲᑦ ᐃᓚᒋᐊᕈᑕᐅᔪᓂ ᐅᓄᕐᓂᐅᔪᓂ 
ᐊᑐᖅᑕᐅᓯᒪᙱᑦᑐᓂ ᐊᕐᓇᕐᓗᑲᓂᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ].  

5.5.5. ᐊᑕᐅᓯᑐᐊᒥ ᓂᕿᒃᓴᓂᒃᑐᒧᑦ ᐊᕐᕌᒎᑉ ᐃᓚᖓᓐᓂ, ᐊᖑᓴᓪᓗᑦ ᐃᓚᒋᐊᕈᑕᐅᔪᑦ 
ᑲᑎᖅᓱᖅᐸᓪᓕᐊᕗᑦ ᐊᖑᓇᓱᒃᑕᐅᓯᒪᙱᑦᑐᓂ ᐊᖑᓴᓪᓗᓄᑦ ᓇᓄᕐᓄᑦ ᐅᑯᓂᖓ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. [ᓲᕐᓗ: 
ᓄᓇᓕᖕᓂ ᖁᓕᓂᒃ ᓇᓐᓄᒍᓐᓇᖅᐸᑕ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 10−ᓂ ᓇᓄᕐᓂᑦ (5 ᐊᖑᓴᓪᓗᐃᑦ ᐊᒻᒪ 
5 ᐊᕐᓇᕐᓗᐃᑦ) ᐊᒻᒪᓗ ᐱᔭᐅᔪᑦ ᐊᕐᓇᕐᓗᐃᑦ 8-ᖑᓗᑎᒃ (3 ᐊᖑᓴᓪᓗᐃᑦ ᐊᒻᒪ 5 
ᐊᕐᓇᕐᓗᐃᑦ), ᓄᓇᓖᑦ ᐊᕐᓇᕐᓗᖕᓂᒃ ᐃᓚᒋᐊᕈᑎᖃᕐᓂᐊᖅᐳᑦ 2-ᓂ ᐊᖑᓴᓪᓗᓂᑦ 
ᐃᓚᒋᐊᕈᑕᐅᔪᓂ ᐅᓄᕐᓂᐅᔪᓂ ᐊᑐᖅᑕᐅᓯᒪᙱᑦᑐᓂ ᐊᕐᓇᕐᓗᑲᓂᑦ ᐊᕐᕌᒍᑕᒫᒥ 



ᒪᒃᐱᒐᖅ 7 ᐅᑯᓇᓂ 12 
 

ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ]. ᐊᓯᐊᒎᖅᑐᒥ, 
ᓂᕿᒃᓴᓂᒃᑐᑦ 8-ᖑᓗᑎᒃ ᓇᓄᕐᓂ (8 ᐊᖑᓴᓪᓗᑦ ᐊᒻᒪ 0 ᐊᕐᓇᓗᑲᑦ), ᓄᓇᓕᐅᔪᖅ 
ᑲᑎᖅᓱᐃᔾᔮᙱᓚᑦ ᐊᖑᓴᓪᓗᓄᑦ ᐃᓚᒋᐊᕈᑕᐅᔪᑦ, ᑭᓯᐊᓂ ᑲᑎᖅᓱᐃᓂᐊᖅᐳᑦ 2 
ᐊᕐᓇᕐᓗᑲᑦ ᐃᓚᒋᐊᕈᑕᐅᔪᑦ ᑭᒡᒐᖅᑐᐃᔪᒥ ᐅᓄᕐᓂᐅᔪᓂ ᐊᕐᓇᕐᓗᑲᓂᑦ 
ᐊᑐᖅᑕᐅᓚᐅᙱᑦᑐᓂ ᐅᕙᓂ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ].  

5.5.6. ᐊᕐᕌᒍᑕᒫᒥ ᓄᓇᓕᖕᓂ ᐱᔭᐅᔪᓐᓇᖅᑐᓂ ᐱᑕᖃᙱᑎᓪᓗᒍ, ᐊᒻᒪᓗ 
ᐱᔭᐅᓯᒪᔪᖃᙱᓪᓗᓂ, ᓄᓇᓖᑦ ᑕᒪᒃᑭᕐᓗᒍ ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ 
ᑕᒪᒃᑭᖅᑎᑕᐅᓇᔭᖅᑐᖅ ᐊᕐᕌᒍᙳᖅᐸᑦ, ᑭᓯᐊᓂᓕ ᐱᓯᒪᓗᐊᕐᓂᕈᑎᒃ ᐊᒻᒪ 
ᐱᑖᕈᑎᒃᓴᖃᒃᑲᓐᓂᕈᑎᓄᑦ ᐋᖅᑭᒍᑎᓯᒪᐱᑉᐸᑕ (ᑕᑯᓗᒍ ᐃᓚᖓ 5.6).  

5.6 ᐅᖓᑕᐅᔾᔨᖏᑦᑐᓂᑦ ᐱᑎᑕᐅᔪᓂᑦ ᐱᑕᖃᕈᓐᓇᖅᑐᖅ ᐊᒻᒪ ᑭᒡᒐᖅᑐᐃᔪᑦ ᐊᒥᓲᓂᖏᑦ ᓇᓄᐃᑦ 
ᐲᖅᑕᐅᓯᒪᔪᑦ ᓇᓄᒡᒍᑕᐅᔪᓂᑦ ᐅᖓᑕᐅᔾᔨᔪᓂᑦ ᓄᓇᓕᒻᒧᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ.  

5.6.1 ᖄᖏᐅᑎᓯᒪᔪᓂ ᐃᓚᒋᐊᕈᑕᐅᔪᑦ ᐊᕐᓇᓗᑲᐅᓂᖓᓄᑦ ᐊᖑᓴᓪᓘᓂᖓᓄᑦ−ᑐᕌᖓᕗᑦ ᐊᒻᒪ 
ᓄᐊᐸᓪᓕᐊᔪᓐᓇᖅᐳᑦ ᐊᖑᓴᓪᓗᓄᑦ ᐊᒻᒪ ᐊᕐᓇᓗᑲᕐᓄᑦ.  

5.6.2 ᖄᖏᐅᑎᓯᒪᔪᓂ ᐃᓚᒋᐊᕈᑕᐅᔪᑦ ᐱᓕᕆᓲᖑᕗᖅ ᓈᒻᒪᙱᓗᐊᖅᑐᓂ ᐃᓚᒋᐊᕈᑕᐅᔪᑦ 
ᐅᑎᖅᑎᕆᓂᕐᒧᑦ ᖄᖏᐅᑎᔪᓄᑦ ᓂᕿᒃᓴᓂᒃᑐᓄᑦ, ᐊᒻᒪ ᐋᖅᑭᒋᐊᕈᑕᐅᔪᑦ ᒪᓕᒃᑐᒧᑦ 
ᐊᕐᕌᒎᑉ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᐅᑎᖅᑎᕆᔪᓐᓇᙱᒃᑯᓂ ᖄᖏᐅᑎᓗᐊᖅᑐᒥ ᓂᕿᒃᓴᓂᒃᑐᒧᑦ. [ᓲᕐᓗ: ᓄᓇᓖᑦ ᐊᕐᕌᒍᑕᒫᒥ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 10−ᓂ ᓇᓅᒍᑎᒃ 
(5 ᐊᖑᓴᓪᓗᑦ ᐊᒻᒪ 5 ᐊᕐᓇᕐᓗᑲᑦ) ᐊᒻᒪ ᓂᕿᒃᓴᓂᒃᑐᑦ 17−ᓂ ᓇᓅᒍᑎᒃ (12 ᐊᖑᓴᓪᓗᑦ 
ᐊᒻᒪ 5 ᐊᕐᓇᓗᑲᑦ), ᐊᒻᒪᓗ ᓈᒻᒪᙱᓗᐊᖅᑐᒥ ᐊᖑᓴᓪᓗᓂᑦ ᐃᓚᒋᐊᕈᑕᐅᔪᑦ 
ᐅᑎᖅᑎᕆᓂᕐᒥ ᐊᖑᓇᓱᒃᑕᐅᓗᐊᖅᓯᒪᔪᓂ ᐊᖑᓴᓪᓗᓂᑦ, ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᕐᕌᒍᒃᑲᓐᓂᖅᐸᑦ 5 ᓇᓄᕐᓂ 
(0 ᐊᖑᓴᓪᓗᑦ ᐊᒻᒪ 5 ᐊᕐᓇᕐᓗᑲᑦ). ᐱᑕᖃᙱᓐᓂᖓᓄᑦ ᐊᖑᓴᓪᓗᑦ 
ᐃᓚᒋᐊᕈᑎᐅᔪᓐᓇᖅᑐᓂᒃ 7-ᓄᑦ ᐱᔭᐅᓗᐊᖅᓯᒪᔪᓄᑦ ᐊᖑᓴᓪᓗᕐᓄᑦ, ᑕᐃᒪᓕ ᑕᓪᓕᒪᑦ 
ᐊᖑᓴᓪᓗᕐᓄᑦ ᓂᕕᙵᑕᐃᑦ ᐊᕐᕌᒍᒥ ᐊᑐᖅᑕᐅᓇᔭᖅᑐᑦ ᑕᒪᑐᒧᖓ ᐊᑐᖅᑕᐅᓕᕋᔭᖅᖢᑎᒃ 
ᖄᖏᐅᑎᓗᐊᕈᑎᐅᔪᓄᑦ ᐊᒻᒪᓗ ᓄᓇᓖᑦ ᒪᕐᕉᖕᓂ ᐱᔪᓐᓇᐃᓪᓕᓗᑎᒃ 2 (-2) ᐊᖑᓴᓪᓗᑦ 
ᐃᓚᒋᐊᕈᑕᐅᔪᓂᑦ ᑭᖑᓪᓕᒃᑲᓐᓂᕐᒥᒃ ᐋᖅᑭᒋᐊᕈᑎᐅᓛᕆᓪᓗᓂ. ᐊᓯᐊᒎᖅᑐᒥ, ᓄᓇᓕᐅᑉ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 10−ᓂ 
ᓇᓅᒍᓂ (5 ᐊᖑᓴᓪᓗᑦ ᐊᒻᒪᓗ 5 ᐊᕐᓇᕐᓗᑲᑦ) ᐊᒻᒪᓗ ᓂᕿᒃᓴᓂᓪᓚᕆᒃᑐᑦ 17−ᓂ 
ᓇᓅᒍᑎᒃ (5 ᐊᖑᓴᓪᓗᑦ ᐊᒻᒪᓗ 12 ᐊᕐᓇᕐᓗᑲᑦ), ᐊᒻᒪᓗ ᓈᒻᒪᙱᑦᑐᓂ ᐊᕐᓇᕐᓗᑲᑦ 
ᐃᓚᒋᐊᕈᑕᐅᔪᓂ ᐅᑎᖅᑎᕆᓂᕐᒥ ᐊᖑᓇᓱᒃᑕᐅᓗᐊᕐᓂᑯᒥ ᐊᕐᓇᕐᓗᑲᕐᓄᑦ, ᐊᕐᕌᒍᑕᒫᒥ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᕐᕌᒍᒃᑲᓐᓂᐅᔪᒥ 
5 ᓇᓅᓂᐊᖅᐳᑦ (5 ᐊᖑᓴᓪᓗᑦ ᐊᒻᒪᓗ 0 ᐊᕐᓇᕐᓗᑲᑦ). ᓄᓇᓕᐅᔪᖅ ᖄᖏᐅᑎᓯᒪᔪᒥ 
2 (-2) ᐊᕐᓇᕐᓗᑲᓂᑦ ᐃᓚᒋᐊᕈᑕᐅᔪᓂᑦ ᑭᖑᓪᓕᒃᑲᓐᓂᕐᒥᒃ ᐋᖅᑭᒋᐊᕈᑎᐅᓛᕆᓪᓗᓂ].  

 

ᐱᑎᑕᐅᔪᑦ ᐊᑭᓖᑎᑕᐅᓂᖏᑦ ᐊᒻᒪ ᑐᔅᓯᕋᓂᕐᒧᑦ ᐱᕙᓪᓕᐊᓂᖏᑦ: 

5.7 ᐱᑎᑕᐅᔪᑦ ᐊᑭᓖᑎᑕᐅᔪᓐᓇᖅᑐᑦ ᓄᓇᓕᓐᓄᑦ ᑖᒃᑯᓂᖓᔅᓴᐃᓐᓇᖅ ᓇᓄᒡᒍᑕᐅᔪᓂᑦ. 

5.7.1 ᓄᓇᓖᑦ ᓇᓐᓄᖃᑦᑕᖅᑐᑦ ᑖᒃᑯᓂᖓᔅᓴᐃᓐᓇᖅ ᓇᓄᒡᒍᑕᐅᔪᓂᑦ ᐊᑭᓖᒍᓐᓇᖅᑐᑦ 
ᐱᑎᑕᐅᔪᓂᑦ, ᐱᔭᐅᔭᕆᐊᖃᖅᑎᓪᓗᒍ, ᐅᑎᖅᑎᑕᐅᔪᓐᓇᓂᐊᕐᓂᖏᓐᓄᑦ ᐊᑕᖏᖅᑐᖅ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 

ᐊᑦᑎᓕᒋᐊᖅᑕᐅᖏᖔᕐᓗᑎ ᓄᓇᓕᒻᒧᑦ ᐱᑎᑕᐅᔪᑦ ᐊᑐᐃᓐᓇᐅᑎᓐᓇᒋᑦ 
ᐊᑐᖅᑕᐅᓂᐊᖅᑐᑦ ᓇᓐᓄᓗᐊᕈᑎᓄᑦ. ᒫᓐᓇᔪᒥᑦ ᐱᕙᓪᓕᐊᓂᖓ ᐱᑎᑕᐅᔪᓄᑦ 
ᐊᑭᓖᑎᑕᐅᓂᖏᓐᓄᑦ ᓄᓇᓕᓐᓂᑦ ᐱᓯᒪᔭᐅᓂᐊᖅᑐᑦ (ᐊᔾᔨᓐᖑᐊᖅ 1). 

5.7.2 ᑐᔅᓯᕋᐅᑏᑦ ᓄᓇᓕᓐᓄᑦ ᐊᑐᕐᓗᑎ ᐱᑎᑕᐅᔪᓂᑦ ᖁᕝᕙᕆᐊᕐᓗᒋᑦ ᐊᕐᕌᒍᑕᒫᑦ 
ᑰᑕᓕᐊᖑᖁᔭᐅᓯᒪᔪᒥᑦ ᑕᐃᒪᐃᑦᑎᑕᐅᔭᕆᐊᓕᒃ ᒪᓕᓐᓂᖃᕐᓗᑎ ᐱᕙᓪᓕᐊᓂᖓ 
ᓇᓗᓇᐃᔭᖅᑕᓴᐅᓯᒪᔪᖅ ᐊᔾᔨᓐᖑᐊᖅ 2. ᐱᑎᑕᐅᔪᑦ ᑐᔅᓯᖃᐅᑏᑦ ᓴᓇᔭᐅᔪᑦ, ᐊᒻᒪ 
ᐊᖏᖅᑕᐅᓪᓗᑎ, ᑲᒪᒋᔭᖅᑐᒧᑦ ᐊᕕᑦᑐᓯᒪᔪᒧᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᓄᓇᕗᒥᑦ 
ᒐᕙᒪᒃᑯᑦ ᓇᓗᓇᐃᕐᓯᓇᔭᕐᑐᑦ ᐊᒻᒪ ᖃᔅᓯᐅᓇᔭᕐᓂᖏᓐᓂᒃ ᐃᓚᒋᐊᕈᑕᐅᔪᑦ ᐊᒻᒪ 
ᓴᖅᑭᑎᑦᑎᓂᐊᖅᐳᑦ ᐱᐅᕐᓱᐊᕐᓂᕐᓂ ᐃᓱᒫᓘᑕᐅᔪᓂ ᐊᑑᑎᓕᖕᓂ ᐊᐅᓚᑦᑎᖃᑕᐅᔪᓄᑦ 
ᐱᓕᕆᖃᑎᒋᔭᐅᔪᓂ ᐊᒻᒪ ᐊᐅᓚᑦᑎᓂᕐᒧᑦ ᐱᔪᓐᓇᖅᑎᑦᑎᔪᓄᑦ, ᐱᔭᕆᐊᖃᖅᐸᑦ. 

5.7.2.1 ᑐᔅᓯᕋᐅᑏᑦ ᐱᑎᑕᐅᔪᓄᑦ ᐅᖓᑕᐅᔾᔨᔪᑦ 25% ᓇᓄᒡᒍᑕᓄᑦ 
ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᖃᖓᑐᐃᓐᓇᒃᑯᑦ 
ᓇᓐᓄᓂᕐᒧᑦ ᐊᕐᕌᒍᒥ ᐊᐅᓪᓚᖅᑎᑕᐅᑦᑕᐅᑎᒋᓂᐊᖅᑐᑦ ᐅᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᔭᐅᓗᑎ ᐆᒥᖓ 
ᐱᑕᖃᑐᐃᓐᓇᕆᐊᓕᖕᒥ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᔪᒥᑦ. 

 
6. ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐋᖅᑭᒋᐊᖅᑕᐅᓂᖏᑦ 

6.1. ᒥᒃᖠᒋᐊᖅᑕᐅᓂᐅᔪᑦ ᐊᖑᓴᓪᓘᓂᖓᓄᑦ ᐊᕐᓇᕐᓗᑲᐅᓂᖓᓄᑦ−ᑐᕌᖓᓂᐅᕗᑦ ᓈᒻᒪᙱᑦᑐᒥ 
ᐃᓚᒋᐊᕈᑕᐅᔪᓂ ᐅᑎᖅᑎᕆᓂᕐᒧᑦ ᐊᖑᓇᓱᒃᑕᐅᓗᐊᖅᓯᒪᔪᓄᑦ. 

6.2. ᓄᓇᓖᑦ ᓴᐳᔾᔭᐅᓯᒪᓇᓱᒃᖢᑎᒃ ᐊᕐᕌᒍᒐᓴᖕᓂᒃ ᐅᓄᕈᓐᓃᖅᐹᓪᓕᖅᓯᒪᖁᓇᒋᑦ ᐱᔭᐅᔪᓐᓇᖅᑐᑦ 
ᐅᕝᕙᓘᓐᓃᑦ ᐱᔪᓐᓇᙱᑎᑕᐅᑦᑎᐊᒻᒪᕆᖁᓇᒋᑦ ᐅᓄᓗᐊᖅᑐᓂᒃ ᐱᑲᑕᖃᑦᑕᕐᓂᕐᒧᑦ, ᐅᓇ 1:1 
ᐱᓇᓱᒍᑎᒃᓴᖅ ᐅᑎᖅᑎᑦᑎᔪᓐᓇᕈᑎᒃᓴᐅᓇᓱᒃᑐᖅ ᐱᔭᐅᔪᓐᓇᖅᑐᓂᒃ ᑕᒪᒃᑮᕈᓐᓇᖅᓯᑎᑦᑎᓂᖅᒧᑦ. 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃᐋᖅᑭᑦᑕᐅᓂᐊᖅᑐᑦ 
ᐱᑕᖃᖏᑎᑕᐅᓗᑎ ᖃᓄᐃᓐᓂᐅᔪᓂᑦ ᐱᑎᑕᐅᔪᑦ ᐊᑐᐃᓐᓇᐅᑎᓐᓇᒋᑦ ᐊᒻᒪ 
ᒥᒃᖠᖏᐊᖅᑎᑕᐅᓂᐊᔪᒥ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᐅᑎᖅᑎᑕᐅᔪᓐᓇᖏᑦᑐᖅ ᐱᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ [ᓲᕐᓗ: ᓄᓇᓕᐅᑉ 
ᑐᙵᕕᖓᓂ ᑐᓐᓂᖅᓴᖅᑕᐅᓂᖓᓂ ᐊᒻᒪ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 10-ᓂ ᓇᓄᕐᓂ (5 ᐊᖑᓴᓪᓗᑦ ᐊᒻᒪ 5 ᐊᕐᓇᕐᓗᐃᑦ) 
ᐊᒻᒪᓗ ᐱᔭᐅᔪᓐᓇᖅᑐᑦ 20-ᓂ ᓇᓄᕐᓂᑦ (10 ᐊᖑᓴᓪᓗᐃᑦ ᐊᒻᒪ 10 ᐊᕐᓇᕐᓗᐃᑦ); 
ᐋᖅᑭᒋᐊᕈᑎᒃᓴᖅᑕᖃᙱᑉᐸᑦ ᖄᖏᐅᑎᔾᔪᑎᕕᓂᕐᓂ ᓇᓄᕐᓂ, ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᑕᐃᒪᓕ ᑭᖑᓪᓕᕐᒥᒃ ᓇᓐᓄᒃᑕᐅᔪᓐᓇᖅᑐᑦ 
ᐅᕙᓃᓐᓇᔭᖅᑐᖅ 0−ᓂ ᓇᓄᕐᓂᑦ. ᓄᑖᖅ ᐊᕐᕌᒍᑕᒫᑦ ᓇᓐᓄᒃᑕᐅᔪᓐᓴᖅᑐᑦ 0 
ᖄᖏᐅᑎᓗᐊᕈᑎᕕᓂᕐᓅᖓᔪᖅ ᐊᒻᒪᓗ ᓄᓇᓖᑦ ᑭᖏᓪᓕᕐᒥᒃ ᑕᒪᐃᓐᓂᒃ ᐱᔪᓐᓇᖅᑕᖏᓐᓂᒃ 
ᓇᓐᓄᒍᓐᓇᓕᓛᖅᖢᑎᒃ ᓇᓐᓄᒍᓐᓇᙱᐊᓪᓚᓚᐅᕐᓗᑎᒃ (0) ᐊᕐᕌᒍᒥ]. 

6.3. ᐅᖓᑕᐅᔾᔨᖏᑦᑐᓂᑦ ᐱᑎᑕᐅᔪᓂᑦ ᐱᑕᖃᕈᓐᓇᖅᑐᖅ ᐊᒻᒪ ᑭᒡᒐᖅᑐᐃᔪᑦ ᐊᒥᓲᓂᖏᑦ ᓇᓄᐃᑦ 
ᐲᖅᑕᐅᓯᒪᔪᑦ ᓇᓄᒡᒍᑕᐅᔪᓂᑦ ᐅᖓᑕᐅᔾᔨᔪᓂᑦ ᓄᓇᓕᒻᒧᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. ᒪᓕᒡᓗᑎᒃ ᖃᔅᓯᐅᓂᖏᓐᓄᑦ ᖄᖏᐅᑎᒍᑎᕕᓃᑦ, 
ᐱᔭᐅᔪᓐᓇᖅᑐᑦ ᐅᓄᕈᓐᓃᖅᑎᑕᐅᕙᓪᓕᐊᒍᓐᓇᖅᑐᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ, ᑕᒪᒃᑯᐊ ᐱᔭᐅᓗᐊᖅᓯᒪᓂᐅᔪᑦ 
ᑭᓱᖃᕈᓐᓃᖅᑎᑕᐅᓇᓱᒡᓗᓂ ᐊᒻᒪᓗ ᐱᔭᐅᔪᓐᓇᖅᑐᓂᒃ ᐱᔪᓐᓇᖅᓯᓇᓱᒍᓐᓇᓕᕐᓂᕐᒧᑦ (ᑕᑯᒍᒃ 
ᐃᓚᖓ 5.6).  

ᒥᒃᖠᒋᐊᕐᓂᐅᔪᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᒻᒪ ᐃᓚᒋᐊᕈᑕᐅᔪᓂ 
ᐊᐅᓚᑕᐅᓂᖏᑦ ᓴᖅᑭᕐᓂᖃᖅᑐᑦ ᐃᒪᐃᓕᖓᓪᓗᑎ: 
 

6.4. ᐋᖅᑭᒋᐊᖅᑕᐅᔪᑦ ᐊᕐᓇᓂᑦ ᓇᓐᓄᑦᑕᐅᓗᐊᖅᑕᐅᔪᓂᑦ: 

6.4.1. ᐊᕐᓇᕐᓗᑲᑦ ᖄᖏᐅᔾᔨᔪᒥ ᐊᖑᓇᓱᒃᑕᐅᓯᒪᑎᓪᓗᒋᑦ ᐅᑯᓂᖓ ᐅᓄᕐᓂᐅᔪᓂ ᐊᕐᓇᕐᓗᑲᓄᑦ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ, 
ᒥᒃᖠᒋᐊᕐᓂᐅᔪᒥ ᐊᕐᕌᓂᐅᓂᐊᖅᑐᒥ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ ᐱᓂᐊᖅᐳᖅ ᓈᒻᒪᙱᑦᑐᓂ ᐊᕐᓇᕐᓗᑲᓂᑦ ᐃᓚᒋᐊᕈᑕᐅᔪᓂ 
ᐅᑎᖅᑎᕆᓂᕐᒧᑦ ᐊᖑᓇᓱᒃᑕᐅᓗᐊᖅᓯᒪᔪᓄᑦ. ᐊᕐᕌᒎᓂᐊᖅᑐᒧᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᒥᒃᖠᒋᐊᖅᑕᐅᓂᐊᖅᐳᖅ ᐊᒥᓲᓂᖏᓐᓄᑦ 
ᐊᕐᓇᓗᖃᕐᓂᑦ ᓇᓐᓄᓗᐊᖅᑕᐅᓚᐅᖅᑐᑦ ᐊᒻᒪ ᐊᑐᖅᑕᐅᓐᓇᑎ ᐃᓚᒋᐊᕈᑕᐅᔪᓄᑦ. 
ᒥᒃᖠᒋᐊᕐᓂᐅᔪᑦ ᐊᒃᑐᐃᓂᖃᕐᓂᐊᖅᐳᖅ ᐅᓄᕐᓂᐅᔪᓂ ᐅᑯᓇᓂ ᐊᕐᓇᕐᓗᑲᓂᑦ 
ᐊᕐᕌᒎᓛᖅᑑᑉ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ. 
[ᓲᕐᓗ: ᓄᓇᓖᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
10−ᓂ ᓇᓄᕐᓂ (5 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ) ᐊᒻᒪᓗ ᐱᔭᐅᔪᓐᓇᖅᑐᑦ ᓇᓄᐃᑦ 
12-ᖑᓗᑎᒃ (5 ᐊᖑᓴᓪᓗᐃᑦ ᐊᒻᒪ 7 ᐊᕐᓇᕐᓗᐃᑦ), ᐊᒻᒪᓗ ᐊᕐᓇᕐᓗᖃᙱᓪᓗᑎᒃ 
ᐃᓚᒋᐊᕈᑕᐅᔪᑦ ᐅᑎᖅᑎᕆᓂᕐᒧᑦ ᒪᕐᕉᖕᓂ ᐊᖑᓇᓱᒃᑕᐅᓗᐊᖅᓯᒪᔪᓂ ᐊᕐᓇᕐᓗᐃᑦ 
ᓇᓄᕐᓂ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 
ᒪᓕᒃᑐᒧᑦ ᐊᕐᕌᒍᒧᑦ 8-ᖑᓇᔭᕐᑐᑦ (5 ᐊᖑᓴᓪᓗᐃᑦ ᐊᒻᒪ 3 ᐊᕐᓇᕐᓗᐃᑦ)].  

6.5. ᐋᖅᑭᒋᐊᖅᑕᐅᔪᑦ ᐊᖑᑎᓂᑦ ᓇᓐᓄᑦᑕᐅᓗᐊᖅᑕᐅᔪᓂᑦ: 

6.5.1. ᓇᓐᓄᒃᑕᐅᔪᓐᓇᖅᑐᑦ ᖄᖏᐅᑎᒃᐸᑕ ᑲᑎᖦᖢᑎᒃ ᐊᕐᕌᒍᑕᒫᒥ ᐊᑐᖁᔭᐅᓇᔭᖅᑐᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᒻᒪᓗ ᐅᓄᕐᓂᐅᔪᒥ ᐅᑯᓂᖓ 
ᐊᕐᓇᕐᓗᑲᕐᓂᑦ ᓇᓐᓄᒃᑕᐅᓂᑦ ᐅᓄᙱᓐᓂᖅᓴᐅᑎᓪᓗᒋᑦ, ᐅᕝᕙᓘᓐᓃᑦ ᓇᓕᒧᑦᑐᓂ, 
ᐅᓄᕐᓂᖏᓐᓂᑦ ᐊᕐᓇᐃᓗᑲᓂᑦ ᐊᕐᕌᒍᑕᒫᑦ ᐊᑐᖁᔭᐅᓇᔭᖅᑐᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ, ᑕᐃᒪᓕ ᐊᖑᓴᓪᓗᖕᓂ ᓇᓐᓄᓗᐊᖅᑐᐊᓘᓇᔭᖅᑐᑦ. 
ᑐᔅᓯᕋᖅᑕᐅᓂᖓ ᐱᑎᑕᐅᔪᓂᑦ ᐊᑐᖅᑎᓐᓇᒍ ᑖᔅᓱᒥᖓ ᓇᓐᓄᓗᐊᕈᑕᐅᔪᒥᑦ, 
ᐊᑎᓪᓕᒋᐊᓂᐊᖅᑐᑦ ᐊᔾᔨᒌᓂᑦ ᐊᒥᓲᓂᖏᓐᓄᑦ ᓇᓐᓄᑦᑕᐅᓗᐊᖅᑐᓄᑦ ᐊᖑᓴᓪᓗᐃᑦ 
ᐊᑐᖅᑕᐅᓂᐊᖅᑐᖅ ᐊᕐᕌᒎᓂᐊᖅᑐᒧᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ. [ᓲᕐᓗ: ᓄᓇᓖᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ 10−ᓂ ᓇᓄᕐᓂ (5 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ) ᐊᒻᒪᓗ 
ᐱᔭᐅᔪᓐᓇᖅᑐᑦ ᓇᓄᐃᑦ 12-ᖑᓗᑎᒃ (7 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ), ᐊᒻᒪᓗ 
ᐊᖑᓴᓪᓗᖃᙱᓪᓗᑎᒃ ᐃᓚᒋᐊᕈᑕᐅᔪᑦ ᐅᑎᖅᑎᕆᓂᕐᒧᑦ ᒪᕐᕉᖕᓂ 
ᐊᖑᓇᓱᒃᑕᐅᓗᐊᖅᓯᒪᔪᓂ ᐊᖑᓴᓪᓗᑦ ᓇᓄᕐᓂ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᒪᓕᒃᑐᒧᑦ ᐊᕐᕌᒍᒧᑦ 8-ᖑᓇᔭᕐᑐᑦ 
(3 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ)].  

6.6. ᐋᖅᑭᒋᐊᖅᑕᐅᔪᑦ ᑲᑎᓐᖓᔪᓂᑦ ᐊᖑᑏᑦ ᐊᒻᒪ ᐊᕐᓇᐃᑦ ᓇᓐᓄᓗᐊᖅᑕᐅᔪᑦ: 

6.6.1. ᐊᕐᓇᐃᑦ ᓇᓐᓄᓗᐊᖅᑕᐅᑎᓪᓗᒋᑦ ᐅᖓᑕᐅᔾᔨᔪᓂᑦ ᐅᓄᕐᓂᐅᔪᓂ ᐊᕐᓇᕐᓗᑲᓂᑦ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᐊᒻᒪ 
ᐊᒥᓲᓂᖏᑦ ᑲᑎᖦᖢᒋᑦ ᓇᓐᓄᑦᑕᐅᔪᑦ (ᐊᖑᓴᓪᓗᑦ ᐊᒻᒪ ᐊᕐᓇᕐᓗᑲᐃᑦ ᑲᑎᙵᔪᑦ) 
ᐅᖓᑕᐅᔾᔨᓪᓗᑎ ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ 
ᐃᓱᒪᓕᐊᕆᔭᐅᔪᓂᒃ, ᒥᒃᖠᒋᐊᓂᐊᖅᑐᑦ ᐊᕐᕌᒎᓂᐊᖅᑐᒧᑦ ᐊᕐᕌᒍᑕᒫᒥ ᐊᑐᖁᔭᐅᔪᒥ 
ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᓴᖅᑭᓂᐊᖅᑐᑦ ᐊᑐᓂ ᑐᙵᓂᖃᖅᑐᑦ 
ᐊᖑᓴᓪᓗᓄᑦ ᐊᒻᒪ ᐊᕐᓇᕐᓗᑲᕐᓄᑦ ᐊᒥᓲᓂᖏᓐᓄᑦ ᓇᓐᓄᓗᐊᖅᑕᐅᔪᓄᑦ. [ᓲᕐᓗ: ᓄᓇᓖᑦ 
ᐊᕐᕌᒍᑕᒫᒥ ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ 10−ᓂ ᓇᓄᕐᓂ 

(5 ᐊᖑᓴᓪᓗᐃᑦ ᐊᒻᒪ 5 ᐊᕐᓇᕐᓗᐃᑦ) ᐊᒻᒪᓗ ᐱᔭᐅᔪᓐᓇᖅᑐᑦ ᓇᓄᐃᑦ 13-ᖑᓗᑎᒃ 
(7 ᐊᖑᓴᓪᓗᐃᑦ ᐊᒻᒪ 6 ᐊᕐᓇᕐᓗᐃᑦ), ᐊᒻᒪᓗ ᐃᓚᒋᐊᕈᑕᐅᔪᖃᙱᓪᓗᓂ 
ᐅᑎᖅᑎᕆᓂᕐᒧᑦ ᐊᖑᓇᓱᒃᑕᐅᓗᐊᖅᓯᒪᔪᓂ ᐊᖑᓴᓪᓗᑦ ᓇᓄᕐᓂᑦ, ᐊᕐᕌᒍᑕᒫᒥ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᒪᓕᒃᑐᒧᑦ ᐊᕐᕌᒍᒧᑦ 7-
ᖑᓇᔭᕐᑐᑦ (3 ᐊᖑᓴᓪᓗᐃᑦ ᐊᒻᒪ 4 ᐊᕐᓇᕐᓗᐃᑦ)].  

 
7. ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ 

“ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ” ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᐃᓕᐅᖅᑲᖅᑕᐅᔪᑦ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ 
ᑲᑐᔾᔨᖃᑎᒌᒧᑦ. ᑖᒃᑯᐊ ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᐊᓪᓚᕝᕕᓕᕆᔭᐅᕗᑦ ᐃᓱᒪᖅᓱᕈᑕᐅᓪᓗᓂ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᓐᓂ ᑲᑐᔾᔨᖃᑎᒌᖑᔪᓂᑦ, ᐃᓚᖃᖅᑐᒥ ᐊᖑᓴᓪᓗᐃᓪᓗ ᐊᕐᓇᓪᓗᐃᓪᓗ ᖃᓄᐃᓕᖓᓂᖏᓐᓂᑦ. 
ᐃᓕᐅᖅᑲᖅᑕᐅᔭᕇᖅᑎᓪᓗᒋᑦ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᓄᑦ, ᐃᓚᓕᐅᔾᔭᐅᔪᑦ ᑲᑎᖦᖢᒋᑦ ᐊᕐᕌᒍᑕᒫᒥ 
ᐊᑐᖁᔭᐅᔪᒥ ᐊᖑᓇᓱᒃᑕᐅᔪᓐᓇᖅᑐᓄᑦ ᐃᓱᒪᓕᐊᕆᔭᐅᔪᓂᒃ ᓄᓇᓕᒻᒨᖅᑕᐅᔪᒧᑦ ᑕᐃᔅᓱᒧᖓ ᐊᕐᕌᒍᒧᑦ. 
 

7.1. ᐊᑐᖅᑕᐅᓯᒪᖏᑦᑐᑦ ᐃᓚᒍᑕᒃᑲᓐᓂᐅᔪᑦ ᓂᕕᖓᑖᑦ ᓂᐊᑉᐸᓪᓕᐊᔪᑦ ᐱᑎᑕᐅᓪᓗᑎ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐃᓕᐅᖅᑲᖅᑕᐅᓚᐅᖅᑐᓄᑦ. 

7.2. ᐊᕕᒃᑐᖅᓯᒪᓂᒃᑯᑦ ᐆᒪᔪᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᓇᔭᖅᑐᑦ ᓇᓄᓕᕆᓂᕐᒧᑦ ᖃᐅᔨᓴᖅᑎᓂᒃ 
ᐊᕐᕌᒍᑕᒫᓐ ᖃᓄᖅ ᐱᔭᐅᔪᓐᓇᖅᑐᓂᒃ ᐋᖅᑭᒃᓱᐃᖃᑦᑕᕐᓂᖏᓐᓂᒃ ᑭᖑᓪᓕᕐᒧᑦ ᓇᓐᓄᒐᓱᕐᓇᕐᒧᑦ 
ᑕᒪᒃᑯᐊ ᓂᕕᙵᑕᐃᑦ ᐃᓚᒍᑕᒃᑲᓐᓂᐅᔪᑦ ᓄᓇᓕᖕᓄᑦ ᑐᓂᔭᐅᑲᑕᒍᓐᓇᕐᓂᐊᕐᒪᑕ.  

ᐊᔾᔨᓐᖑᐊᖅ 1. ᐃᖏᕐᕋᓂᖓᓄᑦ ᓇᓗᓇᐃᒃᑯᑕᖅ ᑭᒡᒐᖅᑐᐃᔪᖅ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂ 
ᑲᑐᔾᔨᖃᑎᒌᖑᔪᓂᑦ-ᐊᐅᓚᑕᐅᔪᓂ ᐃᓱᒪᓕᐅᕆᓂᐅᔪᒥ ᐱᓕᕆᓂᐅᔪᒥ ᐃᓚᒋᐊᕈᑕᐅᔪᓄᑦ ᑕᐅᖅᓰᓂᐅᔪᒧᑦ 
(ᓇᓗᓇᐃᒃᑯᑕᐅᔪᖅ ᓴᓇᔭᐅᔪᖅ ᐊᐅᓚᑦᑎᖃᑎᒌᖕᓂᐅᔪᒥ ᐱᓕᕆᖃᑕᐅᔪᒥ ᓄᓇᕗᒻᒥ ᒐᕙᒪᒃᑯᓐᓂ). 

ᐊᔾᔨᓐᖑᐊᖅ 2. ᐃᖏᕐᕋᓂᖓᓄᑦ ᓇᓗᓇᐃᒃᑯᑕᖅ ᑭᒡᒐᖅᑐᐃᔪᖅ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂ 
ᑲᑐᔾᔨᖃᑎᒌᖑᔪᓂᑦ-ᐊᐅᓚᑕᐅᔪᓂ ᐃᓱᒪᓕᐅᕆᓂᐅᔪᒥ ᐱᓕᕆᓂᐅᔪᒥ ᐃᓚᒋᐊᕈᑕᐅᔪᓄᑦ ᐊᑐᖅᑕᐅᓂᖓᓂ 
(ᓇᓗᓇᐃᒃᑯᑕᐅᔪᖅ ᓴᓇᔭᐅᔪᖅ ᐊᐅᓚᑦᑎᖃᑎᒌᖕᓂᐅᔪᒥ ᐱᓕᕆᖃᑕᐅᔪᒥ ᓄᓇᕗᒻᒥ ᒐᕙᒪᒃᑯᓐᓂ).  


